
ገፅ 4 ገፅ 5

ንልኡላውነትና መስዋእቲ...ናብ ገፅ 6 መበል 87 ዝኽረ ሰማእታት እንትኽበር

ወይዘሮ ኣበባ በርሀ

<<ተመሓላለፍቲ ሕማማት...ናብ ገፅ 6

ቅንያት ዋዕላ ሕብረት 
ኣፍሪካ

ኣብርሃ ሓጎስ

ኣዲስ ኣበባ:- ንሃገር ልኡላውነትን ንግዝኣት 
ሓድነትን ናይ ሂወት መስዋእቲ ዝኸፈሉ ጀጋኑ 
ውዕለታኦም ዝምለስ ሓርበኛ ሰላምን ልምዓትን   
ብምዃን እንትከኣል 'ዩ ክብላ ከንቲባ ምምሕዳር 
ከተማ ኣዲስ ኣበባ  ወይዘሮ ኣዳነች ኣቤቤ ገሊፀን።

መበል 87 በዓል ዝኽሪ ሰማእታት ለካቲት 12 
ኣብ ኣዲስ ኣበባ ስድስት ኪሎ ኣብ ዝርከብ ሓወልቲ 
ሰማእታት ብዝተፈላለዩ ምድላዋት ብቅድሚ ትማሊ 
ተኸቢሩ ውዒሉ።

ከንቲባ ምምሕዳር ከተማ ኣዲስ ኣበባ  ወይዘሮ 
ኣዳነች ኣቤቤ ነቲ ዕለት ኣመልኪተን ከምዝተዛረብኦ፤ 
ንልኡላውነትና መስዋእቲ ዝኸፈሉ ጀጋኑ ውዕለታኦም 
ዝምለስ ሓርበኛ ሰላምን ልምዓትን   ብምዃን 
እንትከኣል 'ዩ ኢለን።

ኢትዮጵያ እዚ ናይ ሎሚ መልክዕ ሒዛቶ ዘላ 
ሱቅ ኢሉ ዝመፅአ ዘይኮነስ ብብዙሕ ናይ ኣቦታትን 
ኣዴታትን ደምን ኣዕፅምትን ኸፊሎምላ 'ዮም ዝበላ 
እተን ከንቲባ፤ እዚ ውዕለታ ንምምላስ ድማ ታሪኽ 
ካብ ምዝራብ ብዝሓለፈ ንሓድነትን ንልምዓትን እዛ 
ሃገር  ብሓባር ደው ምባል ከምዝግባእ ተዛሪበን።

ከንቲባ ኣዳነች ወሲኸን ከምዝገለፅኦ፤ እቶም 
ቀዳሞት ኣቦታትን ኣዴታትን ብሓባር ደው ብምባሎም 
ሎሚ ብነፃነትን ብኹርዓትን ንክንነብር ገይሮምና 
'ዮም ዝበላ እንትኾና፤ እቲ ሓዱሽ ወለዶ'ውን እዚ 
ዓቢ ታሪኽ ኣብ ልምዓት ብሓባርነት ብምድጋም 
ከቀፅልዎ ይግባእ ኢለን።

ከም ገለፃ እተን ከንቲባ፤ ብናይ ቀዳሞት ናይ 
ሂወት

ንልኡላውነትና መስዋእቲ ዝኸፈሉ ጀጋኑ ውዕለታኦም 
ዝምለስ ሓርበኛ ሰላምን ልምዓትን ብምዃን 'ዩ

ፎ
ቶ

፡ዳ
ኜ

 አ
በራ

 መኣርግ ገ/ሄር

ኣዲስ ኣበባ፡- ኣብ ዝሓለፉ ሸዱሽተ ኣዋርሕ  430 
ሺሕን 303 ኩንታል ሰብኣዊ ሓገዝ ናብ  ክልል ትግራይ  
ከምተልኣኸ ኮምሽን ኣመራሓ ስግኣት ሓደጋ ኢትዮጵያ  
ገሊፁ፡፡

ኣብ ኮምሽን ኣመራሓ ስግኣት ሓደጋ ኢትዮጵያ 
ላዕለዋይ በዓል ሞያ ርክብ ህዝብን መንግስትን ዝኾኑ 
ኣይተ ኣታለለ ኣቡሀይ ንጋዜጣ ወጋሕታ ከም ዝገለፅዎ፤ 
እቲ ሰብኣዊ ሓገዝ  ብዓይነትን ገንዘብን ናብ 4 ነጥቢ 4 
ቢልዮን ብር ዝፅጋዕ ወፃኢ  ዝተገበረ እንትኾን፣  እቲ  3 
ነጥቢ 1 ቢልየን ብር ካብ ለገስቲ ኣካላት ዝተረኽበ 'ዩ፡፡ 

ኣብ ዝሓለፉ ሽዱሽተ 
ኣዋርሕ 430 ሺሕን 303 
ኩንታል ሰብኣዊ ሓገዝ ናብ 

ትግራይ  ተላኢኹ

ብስምምዕነት ፕሪቶርያ 
ዝተሰርሑ ስራሕቲ ክጠናኸሩ 

ከምዝግባእ ተገሊፁ
ገፅ 6

ኣብ ዝሓላፉ...ናብ ገፅ 6

መሰረት ገብረዮሃንስ

ኣዲስ ኣበባ፡-  ተመሓላለፍቲ ሕማማት ኣብ ትሕቲ ቁፅፅር 
ንምግባር ትኹረት ገይርና እናሰራሕና ኢና ክብሉ ሓላፊ ጥዕና ቢሮ 
ትግራይ ዶክተር ኣማኑኤል ሃይለ ገሊፆም፡፡ 

ዶክተር ኣማኑኤል ንትካል ፕሬስ ኢትዮጰያ ከምዝገለፅዎ ፤ 
ግዝያዊ ምምሕዳር ትግራይ ካብ ዝጣየሽ ጀሚሩ ምስ ሚኒስቴር 
ጥዕና ፌደራል ብተደጋጋሚ ብምርኻብ ዘሎ ኩነታትን ዘድልዩ 
ሓገዛትን እናተዘራራብና ኢና፤ ኣብ ሓፂር እዋን ኹሉ ናብ ቦትኡ 
ንምምላስ ኣይካኣልን፤ ብዝተኽኣለ ጠጠው ኢሎም ዝነበሩ ስራሕቲ 
ንኽቕፅሉ ተገይሩ 'ዩ ነዚ እውን ዓብይ ምስጋና ኣለና ኢሎም፡፡

 ብፍላይ እቲ ሕብረተሰብ ኣፃዳፊ ዝኾኑን ኣብ ዓብይ 

 ‹‹ተመሓላለፍቲ ሕማማት ኣብ ምቁፅፃር 

ትኹረት ገይርና  እናሰራሕና ኢና››   
- ዶክተር ኣማኑኤል ሃይለ

ኣይተ ኣታለለ ኣቡሀይ

‹‹ካብ ኹናት ዘትረፍናዮ ነገር የለን፤ 
ካብ ሰላም ግን ብዙሕ ነገር ኸሲብና ኢና››

- ወይዘሮ ኣበባ በርሀ



በሪሁ ኣረጋ

ኣዲስ ኣበባ:- ኣብ ክልል ትግራይ ዘጋጠመ ድርቂ 
ሰፊሕን ግዜ ዘይህብን ምዃኑ ብምግንዛብ ኩሎም ኣካላት 
ካብቲ ፀገም ንምስጋር ንዝግበር ፃዕሪ ብዝተወደበን 
ዝተዋደደን መገዲ ኣብ ምሕጋዝ ንኽሳተፉ ኣብ ቤት 
ምኽሪ ተወከልቲ ህዝቢ ቀዋሚ ኮሚቴ ጉዳያት ርክብ 
ወፃእን ሰላምን ፃውዒት ኣቕሪቡ።

እቲ ቀዋሚ ኮሚቴ ኣብ ክልል ትግራይ ንዘሎ 
እዋናዊ ህልው ኩነታት ኣብቲ ቦታ ተረኺቡ ምልከታ 
ምግባሩን ምርግጋፁን ምኽንያት ብምግባር ጋዜጣዊ 
መግለፂ እንትህብ፣ኣብ ክልል ትግራይ ብምኽንያት ሰብ 
ሰራሕን ተፈጥሮኣውን ሓደጋታት ድርቂ ኣብ ዘጋጠሞም 
ከባቢታት ዝለዓለ ጉድኣት ከምዘስዓበ ከምዝተመልከቱ 
ኣካቢ እቲ ቀዋሚ ኮሚቴን ነቲ ጉጅለ ልኡኽ ዝመርሕዎን 
ዲማ ነገዎ (ዶ/ር) ኣመላኺቶም።

ኣብ ልዕሊ ሰብ፣ እንስሳትን እፅዋትን ዝበፅሐ 
ጉድኣት ዝለዓለ ምዃኑ ብትዕዝብቲ ከምዝተረጋገፀ ‘ውን 
ሓቢሮም። ነቲ ሰብኣዊ ቅልውላው ብገንኡ ንምውጋድ 
ኩሎም ኣካላት ክረባረቡ ይግባእ ኢሎም።

ነቲ ሰብኣዊ ቅልውላው እቲ ክልል በይኑ 
ስለዘይዋፅኦ ኩሉ ወገኑ ዘድሕነሉ ኩነታት ክህልው 
ከምዘለዎ ዘመላኽቱ ዶክተር ዲማ፤ ኣዴታት፣ ህፃናትን 
ሽማግለታትን ካብ መረበቶም ተመዛቢሎም ኣብ 

ዜና ወጋሕታ

መዕቆቢ ከምዝርከቡ ‘ውን ገሊፆም።
ካብ ዝተፈላለዩ ከባቢታት ተመዛቢሎም ኣብ 

መዕቆቢ ዝርከቡ ኣስታት ሓደ ሚሊዮን ዝግመቱ ዜጋታት 
ከምዘለዉ ብምምልኻት፤ ነዞም ዜጋታት ብምድጋፍ ናብ 
ከባቢኦም ንኽምለሱ ክግበር ከምዘለዎ ሓቢሮም።

እቲ ከባቢ ኮቪድ፣ ወራር ኣምበጣ፣ ክልተ ዓመት  
ድማ ብኵናት ከምዘሕለፈ ብምዝኽኻር፤ እቲ ህዝቢ 
ኣብ ውሽጢ ፀገም ከምዘሎ ኣብቲ ከባቢ ብዝተገበረ 
ትዕዝብቲ፣ ንዝተጎድኡን ኣመራርሓታትን ገለልተኛ 
ዝኾኑ ኣካላትን ብምዝርራብን ስፍሓት እቲ ፀገም 
ምግንዛብ ከምዝተኽኣለ ገሊፆም።

“ክሕረስ ካብ ዝግብኦ መሬት ትግራይ ዝተሓረሰ 49 
ሚኢታዊ ጥራሕ ‘ዩ፤ እንትሕረስ ‘ውን ሕፅረት ምግቢ 
ኣብ ዘለዎ ከባቢ ‘ዩ ዝበሉ ዶክተር ዲማ፤ ብምዃኑ 
‘ውን ናብ ቅልውላው ውሽጢ ንዝኣተወ ሕብረተሰብ 
ንምጥያሽ ዘላቕን ተኸታታላይነት ዘለዎን ስራሕ ክስራሕ 
ኣለዎ” ኢሎም።

ኣባል ጉጅለ ልኡኽ እቲ ቀዋሚ ኮሚቴ ኣይተ ሞጋ 
ኣባቡልጎ፤ ኣባላት እቲ ጉጅለ በቢ ብርኩ ንዝርከቡ 
ኣመራርሓታት እቲ ክልል፣ ንዝተጎድአ ማሕበረሰብን 
ገለልተኛ ኣካላትን ከምዘዘራረቡን ዝተረኸበ ውፅኢት 
ተመሳሳሊ ምዃኑ ከምዝተገንዘቡን ኣመላኺቶም።

እቲ ክልል ብተፈጥሮኣውን ሰብ ሰራሕን ሓደጋ 
ዝተጎድአ ምዃኑ ዝተዛረቡ እቶም ኣባል፤ መንግስቲ 

እቲ ቤት ምኽሪ ኣብ ክልል ትግራይ ንዘጋጠመ ድርቂ ዝተወደበን ዝተዋደደን 
ርብርብ ንኽግበር ፃውዒት ኣቕሪቡ

ኣዲስ ኣበባ (ኤፍ ቢ ሲ) :-“ኢትዮጵያ ሎሚ ይኹን 
ኣብ ቀፃሊ ብመስዋእትነት ፀኒዓ ክትነብር 'ያ” ክብል 
ግልጋሎት ኮሙኒኬሽን መንግስቲ ገሊፁ። 

እቲ ግልጋሎት ኣብ ዘውፀኦ መግለፂ÷ ኢትዮጵያ 
ብሓራዊ ተጋድሎ ዶባን ሰንደቓን ናይ ምኽባርን ታሪኽ 
ናፅነትን ናይ ዘለዎም ህዝቢታት ሃገር ከምዝኾነት 
ኣፍሊጡ:: 

“በቢእዋኑ ዝኽፈል መስዋእትነት እናኸፈሉ ክብራን 
ሰንደቓን ሓፍ ዘብሉ ጀጋኑ ደቃ ዝነበሩዋ፤ ሕዚ እውን 
ኣለዉዋ፤ ኣብ ቀፃሊ እውን ክህልዉዋ 'ዮም” ኢሉ:: 

ሃገሮም እንትትንካእ ከካብ ኣንፈቱ ተኣኻኺቦም 
ብሓባር ሉኣላዊነትን ክብሪን ሃገሮም ምሕላው ካብ 
ወለዶ ናብ ወለዶ ዝቐፀለ ዘኹርዕ ታሪኽ ኢትዮጵያዊያን 
ከምዝኾነ 'ውን ገሊፁ:: 

ፋሽስት ጣሊያን ኣብ ዘበነ ባዕዳዊ መግዛእቲ ዝበፅሖ 
ናይ ዓድዋ ስዕረት ሕነ ንምፍዳይ ብ1928 ዓ.ም ፈተነ 

ኢትዮጵያ ሎሚ 'ውን ኣብ ቀፃሊን ብመስዋእትነት ፀኒዓ ክትነብር 'ያ 
- ግልጋሎት ኮሙኒኬሽን መንግስቲ

በሪሁ ኣረጋ

ኣዲስ ኣበባ:- ኢትዮጵያ ምስ ሃገራት ኣፍሪካ ንዘለዋ 
ዲፕሎማሲያዊ ርክብ ብዝበለፀ ንምጥንኻር ከምትሰርሕ 
ሚኒስትር ጉዳይ ወፃኢ ኣምባሳደር ታዬ ኣፅቀስላሴ ገሊፆም።

ሚኒስትር ጉዳይ ወፃኢ ኣምባሳደር ታዬ ኣፅቀስላሴ ምስ 
መበል 44 ኣኼባ ቤት ምኽሪ ፈፀምቲ ስራሕ ሕብረት ኣፍሪካ 
ጎናጎኒ ምስ ናይ ዝተፈላለያ ሃገራት ኣፍሪካ መዘናታቶም ኣብ 
ዙርያ ኽልቲኣውን በዓል ብዙሕ ወገንን ዲፕሎማሲያዊ ርክብ 
ስምምዕነትን ምኽክርን ገይሮም።

እቶም ኣምባሳደር ስምምዕነትን ምኽክርን ካብ መንጎ 
ዝገበሩለን ሃገራት ኣንጎላ፣ ደቡብ ኣፍሪካ፣ ዚምባቡዌን ካልኦት 
ሃገራትን ይርከብአን።

 ሚኒስትር ጉዳይ ወፃኢ ኣምባሳደር ታዬ ኣፅቀስላሴ 
ምስ ሚኒስትር ጉዳይ ወፃኢ ኣንጎላ ኣብ ዝዘተይሉ 
ከምዝበልዎ፤ ኢትዮጵያን ኣንጎላን ነዊሕ ዘመን ዘቑፀረ ጥንኩር 
ዲፕሎማሲያዊ ርክብ ዘለወን ሃገራት 'የን ኢሎም።

እቲ ንኹሉ ዝሓቖፈ ስምምዕነት እተን ሃገራት ዘለወን 
ዲፕሎማሲያዊ ርክብ ብዝበለፀ ከምዘጠናኽር ዝገለፁ 
ኣምባሳደር ታዬ፤ እቲ ዝተገበረ ስምምዕነት ኣብ ኢኮኖሚያውን 
ፖለቲካውን ጉዳያት ዘለወን ምትሕብባር ልዕል ዘብል 'ዩ 
ኢሎም።

ሚኒስትር ጉዳይ ወፃኢ ኣንጎላ ቴት ኣንቶኒዮ ብወገኖም፤ 
እቲ ስምምዕነት ነቲ ነዊሕ ዘመን ዘቑፀረ ምሕዝነት ክልቲአን 
ሃገራት ናብ ዝለዓለ ደረጃ ዘሰጋግር ከምዝኾነ ሓቢሮም።

እቶም ኣብ ስምምዕነት ዝተበፀሐሎም ኢኮኖሚያውን 
ፖለቲካውን ጉዳያት ብሄራዊ ረብሓ እተን ሃገራት ዝሕልዉን 
ሓባራዊ ተጠቃሚ ዝገብሩን ምዃኖም ገሊፆም። እተን 
ሃገራት ሓባራዊ ኮሚሽን ሚኒስትራት ብምጥያሽ ኣብ 
ዓውድታት ንግዲ፣ ቱሪዝም፣ ግብርና ከምኡ 'ውን ኣብ 
ኢንዱስትሪ ኣቪዬሽን ብምትሕብባር ንምስራሕ ስምምዕነት 
ከምዝተፈራረማ ኣመላኺቶም። 

መንገዲ ኣየር ኢትዮጵያ ናብ ኣንጎላ ዝገብሮ በረራ ምዕባይ 
ኣብ ዝከኣለሎም መገድታት ኣብ ስምምዕነት ከምዝበፅሑ 
'ውን ብምግላፅ፤ እቲ ስምምዕነት እተን ሃገራት ቅድሚ ሕዚ 
ንዘለወን ርክብን ምትሕብባርን ዘጠናኽር ምዃኑ ተዛሪቦም።

ብተወሳኺ 'ውን ኣምባሳደር ታዬ ምስ ሚኒስትር ጉዳይ 
ወፃኢ ደቡብ ኣፍሪካ ናሌዲ ፓንዶር ኣብ ዘፈራት ትምህርቲ፣ 
ቴሌኮም፣ ቴክኖሎጂ፣ ፀጥታን ድሕንነትን፣ ስግግር ፍልጠትን 
ኻልኦትን ብምትሕብባር ንምስራሕ ስምምዕነት ከምዝተገበረ 
ገሊፆም።

ብኻልእ ወገን ኣምባሳደር ታዬ ኣፅቀስላሴ ምስ ሚኒስትር 
ጉዳይ ወፃእን ዓለምለኻዊ ንግድን ዙምባቡዌ ፍሬድሪክ ሻቫ 
ዘትዮም።

ኣምባሳደር ታዬ ከምዝገለፅዎ፤ ርክብ ኢትዮ-ዙምባቡዌ 
ንብርክት ዝበሉ

 
 

ኢትዮጵያ ምስ ሃገራት 
ኣፍሪካ ዘለዋ ዲፕሎማሲያዊ 
ርክብ ብዝበለፀ ንምጥንኻር 

ክትሰርሕ 'ያ

ፌደራል፣ መንግስቲ እቲ ክልልን ዝተፈላለዩ ዓለም ለኻዊ 
ትካላትን ተወሳኺ ድጋፍ ክገብሩ ይግባእ ኢሎም።

ነቲ ፀገም ንምቕራፍ ካብ ፅባሕ ስምምዕነት ሰላም 
ፕሪቶሪያ ጀሚሩ መንግስቲ ፌደራል፣ መንግስቲ እቲ 
ክልልን ዓለም ለኻዊ ትካላት ረድኤትን ተመዛበልቲ 
ረድኤት ንክበፅሖም፣ ዝተፈላለዩ መሰረተ ልምዓታት 
ንኽህነፁ ምግባሮም ኣዘኻኺሮም። ኾይኑ ግና 

ብመንፅር ስፍሓት እቲ ፀገም እቶም ስራሕቲ እኹላት 
ከምዘይኾኑ ምግንዛቦም ገሊፆም።

ብምዃኑ ‘ውን ህዝቢ ናብ መረበቱ ተመሊሱ እግሪ 
ክሳብ ዝተክል ተኸታታሊን ዘላቕነት  ዘለዎን ድጋፍ 
የድሊ።ኩሎም ኣካላት ብዝተወደበን ብዝተዋደደን 
መልክዑ ርብርብ ንኽገብሩ ፃውዒት ኣቕሪቦም።

በሪሁ ኣረጋ

ኣዲስ ኣበባ:-ብመሰረት ስርዓት ገዳ በቢ ሸሞንተ 
ዓመቱ ዝካየድ መበል 75 ርኽክብ ስልጣን ኣባገዳታት 
ጉጂ ኣብ ቀረባ ከተማ ኣዶላ ኣብ ሚኤ ቢኮ ኣርዳ ጂላ 
ተኻይዱ። 

ብመሰረት እቲ ርኽክብ 'ውን ኣባገዳ ሃርሙፋ ንኣባገዳ 
ሮበሌ ስልጣን ዘረከበ እንትኸውን፤ ቅድም ክብል ኣባገዳ 
ጉጂ ዝነበሩ ኣባገዳ ጂሎ ማንዶ ነቶም ሓዱሽ ዝተሾሙን 
ንዝቕፅሉ ሸሞንተ ዓመታት ነቲ ስርዓት ብዋናነት 
ዘመሓድሩን ኣባገዳ ጃርሶ ኡጎ ስልጣን ኣረኪቦም።

ብመሰረት ሕጊ ኣመሓዳድራ ኣባገዳታት ጉጂ ሓደ 
ኣባገዳ ካብ ዝተሾመሉ መዓልቲ ጀሚሩ ኣብ ኩሉ ጉጂን 
ጎረባብቲ ከባቢታት 'ውን ሓዊሱ ሰላምን ምርግጋእን 
ንክህልው፣ ዕርቂ ንኽወርድ፣ ሃፍቲ ተፈጥሮ፣ እንሰሳት፣ 
ማያዊ ኣካካትን ደንን ዝኣመሰሉ ንክሕለዉ፣ መርዓን 
ካልኦት መሰረታዊ መስተጋብራት ማሕበረሰብን ካብ 
ባህላዊ ስርዓት ኣፈንጊጢም ብባህሊ ባዕዳውያን 
ንኸይዕብለሉ ግንዛበ ብምፍጣርን ንሕብረተሰብ 
ብምእማን ግቡኦም ይዋፅኡ። ካብዚ ብተወሳኺ 'ውን 
ንሃገር ይጠቅም ኢሎም ኣብ ዝውስንዎም ጉዳያት ድማ 
ምስ መንግስቲ ተናቢቦም ይሰርሑ። 

ንዝሓለፉ ሸሞንተ ዓመታት ኣባገዳ ጉጂ ብምዃን 
ዘገልገሉ ኣባ ገዳ ጂሎ ማንዶ ነቶም ሓዱሽ ኣባ ገዳ ርኽክብ 
ስልጣን "ባሊ" ኣሳሊጦም። ብመሰረት ባህላዊ ስርዓት 
ዝተኻየደ እቲ መርሃ ግብሪ ርኽክብ ስልጣን መበል 75  
'ዩ። ኸይዲ ርኽክብ ስልጣን ኣባ ገዳን ተተካኢ ኣባገዳ 

መበል 75 ርኽክብ ስልጣን ኣባገዳታት ጉጂ ተኻይዱ

ምምራፅን ኣዝዮም ምስጢራዊ ካብ ዝበሃሉ እቲ ሓደ 
እንትኸውን፤ እቲ ተተካኢ ኣባገዳ ዝፍለጥ ኣብቲ ናይ 
መወዳእታ መዛዘሚ መርሃ ግብሪ እቲ መዓልቲ ጥራሕ 'ዩ። 

ኣባገዳታት ጉጂ ኣብቲ መበል 75 መርሃ ግብሪ ርኽክብ 
"ባሊ" ድንጋገታት ዘውፅኡ እንትኸውን፤ ብመሰረት እቶም 
ድንጋገታት፣ ደኒ ዝጭፍጭፍ ክሳብ ሸሞንተ ከፍትታት 
ይቕፃዕ። ጓል ኣንስተይቲ ምምሃር ዝምከር እንትኸውን 
ዘይግቡእ መርዓ  ዝከላኸል 'ዩ። ምዝራፍ 'ውን ኣዝዩ 
ነውሪ እንትኸውን ከቢድ መቕፃዕቲ ይግብኦ። ዝሙትን 
ኣብ ሓዳር ምብዕላግን 'ውን ዝተወገዘ 'ዩ።

ሰብ ምቕታልን ፀጥታ ምዝራግን ብፍፁም ተቐባልነት 
ዘይብሉ 'ዩ። ጓል ኣንስተይቲ ኮነት ወዲ ተባዕታይ ካብ 
ባህሊ፣ ስርዓትን ንቡርን ዘፈንገጡ ዘረባታት፣ ፀርፍታት፣ 
መርገም፣ ንባህሊ ዝፃረሩ ኣካዳድናታት ተቐባልነት 
የብሎምን። ንመሬት ሓዊሱ ንተፈጥሮ ምጭቋን፣ 
እንስሳት ዘገዳም ምቕታል ኮነ ዝኾነ ይኹን ነብሲ 
ምጥፋእ ብመሰረት ድንጋገ ኣባገዳታት ዝተኸልከለ 'ዩ።  
እዞም ድንጋገታት ንዝቕፅሉ ሸሞንተ ዓመታት ተግባራዊ 
ክግበሩ 'ዮም።

ዳግም ወራር ከምዝገበረ ዘዘኻኸረ እቲ ግልጋሎት፣ 
ንሓሙሽተ ዓመታት ኣብ ዝፀንሐ ወራሪ ፋሺስት 
ኣብ መላእ ኢትዮጵያ ክፀንሕ ዝኸኣለ ኣብ ረመፅ 
ጠጠው ከምዝበለ ኮይኑ በቢቦትኡ ጀጋኑ ሓርበኛታት 
እናተቆለወ ከምዝነበረ ገሊፁ:: 

ብኣንፃሪ ድማ መራሒ እቲ ፋሺስት ግራዚያኒ 
ተደላዲሉ ዝተቐመጠ ንምምሳል ዘይተቛረፀ ፈተነ 
ይገብር ከምዝነበረ ብምሕባር፤ ኣካል እዚ ተግባር ፈተነ 
ብምግባር ኣብ ኣዲስ ኣበባ ሓደ መርሃ ግብሪ ኣሰናዲኡ 
ከምዝነበረን ኣብቲ መርሃ ግብሪ ኢትዮጵያዊያን 
ሓርበኛታት ኣብ ልዕሊ ግራዚያኒ ዒላማ ዝገበረ 
መጥቃዕቲ ቦምቢ ከምዝፈፀሙ ኣዘኻኺሩ:: 

ናይ ዓድዋ ስዕረቱ ሕነ ንምፍዳይ ተወሳኺ ሰበብ 
ዝረኸበ ፋሽስት ኣብ 12 ለካቲት 1929 ዓ.ም ጨፍጫፍ 
ከምዝኣወጀን ኣብ ኣዲስ ኣበባ ጥራሕ ልዕሊ 30 ሺሕ 
ንፅሃን ከምዝተጨፍጨፉን ገሊፁ:: 

እዚ ግፍዒ ሎሚ ዘበን መበል 87 ዓመት ከምዝኾኖ 
ብምሕባር፤ በቢዓመቱ ድማ ንኢትዮጵያ ብደሞምን 
ዓፅሞምን ዘፅንዑ ጀጋኑ ንምሕሳብ ከምዝዝከር 
ኣፍሊጡ:: 

“ኢትዮጵያውያን ዕድመ፣ ፆታ፣ ሃይማኖት፣ ብሄር 
እንተይፈለየ ብግፍዒ ምእንተ ኢትዮጵያ ዝተሰውኡሉ 
ዕለት ስለዝኾነ ክንዝክሮ ኢና” ኢሉ:: 

ኢትዮጵያ ሕዚ እውን ናፅነታን ግዝኣታዊ ሓድነታን 
ዘኽብሩ፣ ህብረ ብሄራዊ ሓድነታ ዘፅንዑ፣ ብምግቢ ርእሳ 
ብምኽኣል ሉኣላዊነታ ዘረጋግፁ ኣብ ሓበራዊ ታሪኾም 
ዝፀንዑ ሓርበኛታት በቢዓውዱ እናውፀአት ትርከብ፤ 
ሕድሕድ ኢትዮጵያዊ ናይዚ ብሄራዊ ሓርበኝነት ኣካል 
ንኽኸውን እውን ፃውዒት ተቕርብ” ኢሉ:: 

“ብዓወትናን ናፅነትናን እናኾራዕና ዝተኸፈለ 
መስዋእተነት እናዘከርና ዝተሓፈረትን ዝኸበረትን 
ኢትዮጵያ ናብ ወለዶ ክነሰጋግር ኢና ኢሉ” እቲ መግለፂ::

ዑደት ቀዋሚ ኮሚቴ ወፃኢ ጉዳይን ሰላምን ኣብ ትግራይ

ፎ

 ገ
ብ

ሬ



 ወጋሕታ 24 ሕዳር 2013   ዓ.ም       1

መኣርግ ገ/ሄር

ድርቒ መብዛሕትኡ ግዜ ብሰንኪ ፅልዋ ለውጢ ነባሪ 
ኣየር ዝፍጠር ከምዝኾነ ሙሁራት ይዛረቡ:: ወዲሰብ ምስ 
ተፈጥሮ ዘለዎ ርክብ ኣዝዩ ዝጠበቐ ስለ ዝኾነ ንምንባር 
ክብል እፅዋት ንዝተፈላለዩ ነገራት ቖሪፁ ይጥቐም:: በዚ 
ኣቢሉ ምድረበዳ ስለ ዝስፋሕፋሕ ድርቒ ክፍጠር ይኽእል:: 
ከምኡ 'ውን ዝመዓበሉ ሃገራት ዓበይቲ ኢንዱስትሪታት 
ኣብዝጥቐምሉ እሞ ድማ ካብ እቶም ፋብሪካታት ዝወፅእ 
በካሊ ትኪ ኩነታት ኣየር ስለዘዛብዕ ናይ ዝናብ ኩነታት 
ብምዝባዕ ድርቒ ከስዕብ ከምዝኽእል ሙሁራት ይዛረቡ:: 
እዚ ድማ ኣብ ደቒ ሰባትን እንስሳትን ዘስዕቦ ሕፅረት 
ምግቢ ቐሊል ኣይኮነን:: 

ሎሚ ዘበን እዚ ድርቒ ኣብ ኢትዮጵያ ብፍላይ ኣብ 
ክልላት ኣምሓራን ትግራይን ብሰፊሑ ኣጋጢሙ ኣሎ:: 
ከቢድ ጉድኣት ድማ እናስዐበ ይርከብ:: 

ኮይኑ ግና እዚ ኣጋጢሙ ዘሎ ድርቒ መንግስቲ 
ዝፈጠሮ ጉዳይ ኣይኮነን::ናይ መንግስቲ ስንፍና ዝፈጠሮ 
ኩነታት 'ዩ ከንብል ኣይንኽእልን:: ብተፈጥሮ ዘጋጠመ 'ዩ:: 
እዚ ንመጀመርያ እንተይኮነስ ቕድሚ ሕዚ 'ውን ዘጋጥም 
ዝነበረ 'ዩ:: 

ኢትዮጵያ ብተደጋጋሚ ድርቒ ካብዘጋጥመን ሃገራት 
ሓንቲ 'ያ:: ነዚ ዝምጥን ስራሕ ብዘይምስርሑ ድማ ኣብ 
ደቒ ሰባት ይኹን እንስሳት ኣሉታዊ ፅልዋ እናሕደረ 
ይርከብ:: ኢሉ 'ውን ኣብ ቑጠባ እታ ሃገር ዘሕድሮ ናይ 
በዓሉ ኣሉታዊ ፅልዋ  ፍሉጥ 'ዩ:: እዚ ድርቒ እዚ ምስቲ 
ክልተ ዓመታት ዝነበረ ኩናት  ተተሓሒዙ ከቢድ ጉድኣት 
እናብፀሐ ከምዘሎ 'ውን ዝፍለጥ 'ዩ:: 

እቲ ድርቒ ብፍላይ ኣብ ብዙሕ ክፋላት ትግራይ ስለ 
ዘጋጠመ ብዙሕ ሰብ ተፀባዪ ህፁፅ ሰብኣዊ ሓገዝ ኮይኑ 
ኣሎ:: በዚ ድርቒ እዚ ምኽንያት ብፍላይ ሓሪሱ ዝበልዕ 
ዝነበረ ድኻ ገባራይ ከቢድ ናይ ምግቢ ሕፅረት ገጢምዎ 
'ዩ::  እኹል ሰብኣዊ ሓገዝ እናቐረበሉ ኣይኮነን:: ህፁፅ 
ሓገዝ ምግቢን ካልኦት ተተሓሓዝቲ ጉዳይትን ብዘይ 
ምርካቡ ኣብ ከቢድ ኩነታት 'ዩ ዘሎ::  ሕፅረት ምግቢ 
ብፍላይ ኣብ ህፃናትን ኣዴታትን ዘስዕቦ ጉድኣት ብጣዕሚ 
ከቢድ 'ዩ:: ሓደ ህፃናት ወይ ኣዶ ተማጣጣኒ ምግቢ 
እንተዘይረኺቦም ሃገር ኣብ ተረካቢ ወለዶ ዝፍጠር ሓደጋ 
ከቢድ 'ዩ:: ሕፅረት ምግቢ ኣብ ዕብየት ህፃናትን ማለት 
ብፊዚካልን ኣተሓሳስባን በሲሎም ከይዓብዩ ይገብር:: እዚ 
ድማ እታ ሃገር እትደልዮ ወለዶ ከትረክብ ኣይትኽእልን:: 
ተቐባሊ ሃገር ድማ ይሰኣን:: 

እዚ ድርቒ ሰብኣዊ ሓገዝ ዘቕርቡ ኣካላት ግቡእ 
ስጉምቲ ስለዘይተወሰደሉ እቲ ህዝቢ  ኣዝዩ ኣብ ዝኸበደ 
ኩነታት  ይርከብ::እቲ ግዝያዊ ምምሕዳር'ውን ፃውዒት 
ሓገዝ ካብ ምቕራብ ሓሊፉ ብዘላቶ ዓቕሚ ክንዲ እቲ 
ክስራሕ ዝግበኦ ስራሕ ኣይሰርሐን ዝብል እምነት ኣለኒ:: 
እንደ ነዊሕ ኣኼባ ቐዳምነት ክህቦ ኣይረኣይን:: በዚ 
ምኽንያት ክሳብ ሕዚ እቲ ህዝቢ ኣብ ከቢድ ስቓይ ኣሎ::

 ኣብዝሓለፈ ሰሙን ቀዋሚ ኮሚቴ ወፃኢ ጉዳይን 
ሰላምን ፌዴሪኢ ናብ ትግራይ ከይዱ ብኣካል ኣብቶም 
ብድርቒ ዝተጠቕዑ ማሕበረሰብ ኣብተወሰነ ቦታ ትዕዝብቲ 
ገይሩ 'ዩ:: ብፍላይ ኣብ ወረዳ እንደርታ ኣብ ጣብያ እነን 
ኣንካላሉ ዘስዐቦ ስምብራት እቲ ቐዋሚ ኮሚቴ እንትገልፅ፣ 
እቲ ድርቒ ኣዝዩ ከቢድ ስለ ዝኾነ ህፁፅ መፍትሒ ስጉምቲ 
ክውሰድ ከምዘለዎ ኣታሓሳሲቡ 'ዩ:: 

ኣብቲ ትዕዝብቲ ዝተሳተፋን ኣባል ቀዋሚ ኮሚቴ 
ዝኾኑ ኣምባሳደር ዲና ሙፍቲ፣ እቲ ፀገም ኣዝዩ 
ዘስካሕክሕን ዘሕዝንን ምዃኑ ተመልኪትና ኣለና፤  እዚ 
ህዝቢ ቀዋሚ ፍታሕ ምእንቲ ክረክብ ንዝምልከቶም 
ወገናትን ዓለም ለኸ ትካላትን ከንሕብር ኢና ክብሉ 
ተዛሪቦም 'ዮም:: 

ኣማሓዳሪ ጣብያ እነን ኣንካላሉ ኣይተ ክፍሉ ነጋሽ 
ብግዲኦም 'ውን ነቲ ኩነታት ድርቒ እንትገልፁ፣ እቲ 
ድርቂ ኣዝዩ ሕማቕን ዘሕዝንን 'ዩ:: መራሕቲ ስድራን 
ህፃናትን ብጥሜት ይሳቐዩን ይሞቱን ኣለዉ፤ ዕዙዝ ሓገዝ 
ክግበር ኣለዎ ክብሉ 'ውን ፃውዒት ኣቕሪቦም 'ዮም::

ፃውዒት ምቕራብ ዝፅላእ እኳ እንተዘይኮነ ኮይኑ 
ግና እቲ ክልል ሓገዝ ንምግባር ግቡእ ስራሕቲ እናሰርሐ 
'ዩ ማለት ኣይከኣልን:: ህፁፅ ሰብኣዊ ሓገዝ ዘድልዮ ህዝቢ  

ኣብ ሃገርና ብፍላይ ኣብ ክልላት ትግራይ፣ኣምሓራን ዓፋርን ብድርቂ ዝተጠቕዑ ከባቢታት ኣለው፡፡
መንግስቲ'ውን ንቲ ፀገም ኣብ ግምት ብምእታው እናሰርሐ ይርከብ፡፡ንዜጋታት ምግብን ምግቢ ተንከፍ 
ብምቕራብ'ውን ህይወት ዜጋታት ንምድሓን እናሰርሐ እንትኾን እዚ ስራሕ ግና ናይ ኩሉ ማሕበረሰብን 
፣ገብርቲ ሰናይ ትካላትን ሓገዝን ሕብረትን የድልዩ፡፡

መንግስቲ ፌደራል ኣብ ዝሓለፉ ሽዱሽተ ኣዋርሕ ጥራሕ ኣብ ኩሉ ከባቢታት ሃገርና ንዘጋጠመ 
ድርቂ  ብናይ በዓሉ ዓቕሚ ብዓይነትን ገንዘብን ንዘቕረቦ ሰብኣዊ ሓገዝ 11 ነጥቢ 2 ቢልዮን ብር ወፃኢ 
ገይሩ 'ዩ ፡፡ካልኦት ገበርቲ ሰናያት ኣካላት ብምትሕብባር 'ውን 4 ቢሊዮን ብር ወፃኢ ተገይሩ 'ዩ፡፡ 
ብሓፈሻ ሽዱሽተ ወርሒ ጥራሕ ናብ 15 ቢልዮን ብር ዝፅጋዕ  ንሰብኣዊ ሓገዝ ወፃኢ ተገይሩ 'ዩ ፡፡እዚ 
ዘመልክት መንግስቲ ብድርቂ ንዝተጎድኡ ዜጋታት ሰብኣዊ ሓገዝ ንምብፃሕ ዝገብሮ ዘሎ ፃዕሪ እንትኾን 
ብዘላቒነት ንቲ ድርቂ ንምምካት ግና ሕብረት የድሊ፡፡ኩሉ ብፂሒቱ ክዋፃእ ኣለዎ፡፡ 

ኣብ ክልል ትግራይ ዘጋጠመ ድርቂ ድማ ሰፊሕን ግዜ ዘይህብን እንትኾን ኩሎም ኣካላት ካብቲ 
ፀገም ንምስጋር ንዝግበር ፃዕሪ ብዝተወደበን ዝተዋደደን መገዲ ክሰርሑ ኣለዎም፡፡

ኣብ ቀረባ እዋን ኣብ ቤት ምኽሪ ተወከልቲ ህዝቢ ቀዋሚ ኮሚቴ ጉዳያት ርክብ ወፃእን ሰላምን 
ኣብ ክልል ትግራይ ዑደት ገይሩ ኣሎ፡፡ኣብቲ ቦታ ተረኺቡ እዋናዊ ህልው ኩነታት ምልከታ ገይሩ ንቲ 
ፀገም'ውን ኣረጋጊፁ ኣሎ፡፡ ኣብ ክልል ትግራይ ብምኽንያት ሰብ ሰራሕን ተፈጥሮኣውን ሓደጋታት ድርቂ 
ኣብ ዘጋጠሞም ከባቢታት ዝለዓለ ጉድኣት ስለዘስዐበ ንቲ ድርቂ ንምምካት ኩሉ ብሓባርን ብዝተዋደደ 
መገዲ ክሰርሕ ይግባእ ክብል'ውን ፃውዒት ኣቕሪቡ ኣሎ፡፡

ኮምሽን ኣመራሓ ስግኣት ሓደጋ ኢትዮጵያ ብወገኑ ኣብ ዝሓለፉ ሸዱሽተ ኣዋርሕ  430 ሺሕን 303 
ኩንታል ሰብኣዊ ሓገዝ ናብ  ክልል ትግራይ  ከምተልኣኸ ገሊፁ ኣሎ፡፡እቲ ሰብኣዊ ሓገዝ  ብዓይነትን 
ገንዘብን ናብ 4 ነጥቢ 4 ቢልዮን ብር ዝፅጋዕ ወፃኢ  ዝተገበረ እንትኾን፣  እቲ  3 ነጥቢ 1 ቢልየን ብር 
ካብ ለገስቲ ኣካላት ዝተረኽበ 'ዩ፡፡ መንግስቲ ድማ 1 ነጥቢ 3 ቢልዮን ዝግመት ገንዘብ ወፃኢ ገይሩ 'ዩ፡፡
ብሓፈሻ ን2 ነጥቢ 2 ሚሊዮን ዜጋታት ሰብኣዊ ሓገዝ ተዓዲሉ 'ዩ፡፡

 እቲ ብመንግስቲ ዝቀረበ ሰብኣዊ ሓገዝ ለገስቲ ትካላት ስርሖም ኣቋሪፆም ካብ ዝወፅኡሉ ጀሚሩ  
እንትኾን፣ እዚ ኣብ ቀረባ እዋን ዝተጀመረ ራብዓይ ዙር ሓገዝ ኣይሓውስን፤ ካብ ቐዳማይ ክሳብ ሳልሳይ 
ዙር ዝተገብረ ሓገዝ 'ዩ፡፡

ኮይኑ ግና ኣብ ልዕሊ ሰብ፣ እንስሳትን እፅዋትን ዝበፅሐ ጉድኣት ዝለዓለ ብምዃኑ ነቲ ሰብኣዊ 
ቅልውላው ብገንኡ ንምውጋድ ኩሎም ኣካላት ክረባረቡ ይግባእ።እቲ ቀረብ ሰብኣዊ ሓገዝ ዝያዳ ክውስኽ 
ግድን ይኸውን፡፡ንዚ ድማ መንግስቲ ጥራሕ ዘይኮነስ ኩሉ ማሕበረሰብ ተሳታፊ ክኸውን ይግባእ፡፡

ክልል ትግራይ  ኮቪድ፣ ወራር ዕስለ ኣምበጣ፣ ክልተ ዓመት  ድማ ብኵናት  ዘሕለፈ ብምዃኑ 
እቲ ፀገም ከቢድ ይገብሮ፡፡ ክሕረስ ካብ ዝግብኦ መሬት ትግራይ ዝተሓረሰ 49 ሚኢታዊ ጥራሕ 
'ዩ፤ እንትሕረስ 'ውን ሕፅረት ምግቢ ኣብ ዘለዎ ከባቢ 'ዩ፡፡ብምዃኑ 'ውን ናብ ቅልውላው ውሽጢ 
ንዝኣተወ ሕብረተሰብ ንምጥያሽ ዘላቕን ተኸታታላይነት ዘለዎን ስራሕ ክስራሕ ግድን ይኸውን፡፡ንዚ 
ድማ መንግስቲ ፌደራልን እቲ ክልል ካብ ዝገብርዎ ፃዕሪ ብተወሳኺ ዳያስፖራ፣መላእ ህዝቢ፣ገብርቲ 
ሰናይ ትካላት፣ትካላት ሃይማኖትን ካልኦትን ክፋል ሕብረተሰብ ብሓባር ክሰርሑን ድርቂ ዘስዐቦ ፀገም 
ክምክቱን ይግባእ፡፡

ብተፈጥሮን ሰብ ስራሕ ንዝተጎድኡ ዜጋታት ምግቢ ኣብ ምቕራብ መንግስቲ ሓላፍነቱ እናተዋፀአ 
መፂኡ ኣሎ፡፡በዚ'ውን  ኣብቲ ክልል  ቐዳማይ፣ ካልኣይ፣ ሳልሳይ ዙር እናበለ እናሓገዘ ዝመፅአ እንትኾን  
ሕዚ 'ውን ንራብዓይ ግዜ ሓገዝ እናቕረበ'ዩ፡፡እዚ ፃዕሪ ቀፃልነት ክህልዎ ይግባእ፡፡ዘላቒ ዝኾነ መፍትሒ 
ንምምፃእ ግና ኩሉ ብሓባር ንቲ ድርቂ ዘስዐቦ ፀገም ንምምካት ዘኽእል ስራሕ ክሰርሕ ኣለዎ፡፡ኣብ 
ዓሰር ሙርከሳ መሰረት ብምግባር ስራሕቲ ሕርሻን ሃፍቲ ተፈጥሮ'ውን ክሰርሑ ይግባእ፡፡በዚ'ውን ድርቂ 
ምምካት ይከኣል፤ሕብረት'ውን የድሊ፤፤ 

ድርቒ ኣስዒብዎ ዘሎ ፀገም 
ንምፍታሕ ግቡእ ፃዕሪ የድሊ

በቲ ክልል  በዘላቶ ዓቕሚ እኹል ቖላሕታ ኣይተዋህቦን:: 
ብምዃኑ እቲ ህዝቢ ኣብ ከቢድ ቅልውላው ይርከብ::ሓገዝ 
ንምትእኽኻም ዝተጣየሸ ሓይሊ ዕማም እኳ ክሳብ ሐዚ 
እንታይ ከምዝሰርሐ ዝፈለጥ ነገር የለን::

ህዝቢ ትግራይ ኣጋጢምዎ ዘሎ ፀገም  ንምብዳህ  
ኣብ ዝተፈላለዩ  ልምዓታዊ ስራሕቲ እናተሳተፈ ይርከብ:: 
ይኹን 'ምበር ነቲ ዘሎ ግዜ ዘይህብ ዋሕዲ ምግቢ ክሰግሮ 
ኣይኽእልን:: ምኽንያቱ እዚ ህፁፅ ሰብኣዊ ሓገዝ ብእዋኑ 
ክንደቲ ዝድለ እናበፅሖ ኣይኮነን::ካብዚ ግዜ ዘይህብ 
ፀገም ወፂኡ ናብ ልምዓት ብምስግጋር ንበዓሉ ክኽእል 
እንተኾይኑ ሕዚ ካብዘለዎ ፀገም እንትወፅእ ስለዝኾነ 
ነዚ ኣብ ግምት ብምእታው ዝተፈላለዩ መንግስታውን 
ዘይመንግስታውን ትካልት ግቡእ ሓገዝ ክገብሩ ይግባእ::  

መንግስቲ ፌዴራልን ካልኦት ዘይመንግስታዊ 
ኣካላትን ብዝኸኣልዎ ኩሉ እናሓገዙ 'ዮም ዝርከቡ:: ኮይኑ 
ግና   መንግስቲ ትግራይ ነዚ ዘሎ ጥሜት ካብ መንግስቲ 
ፌዴራል ብዝተዓፃፀፈን ብዘሐሽን መንገዲ እናሰርሐሉ 
ኣይኮነን:: ግዝያዊ ምምሕዳር ኣብዚ ጉዳይ እዚ ቖላሕታ 
ሂቡ ብምስራሕ ህዝቢ ካብዚ ኣጋጢምዎ ዘሎ ከቢድ 
ሓደጋ ጥሜት ንምውፃእ ግቡእ ስራሕ ክሰርሕ ኣለዎ:: 
ክሳብ ሕዚ በጀት ሰሊዑ ክሕግዝ ኣይረኣይን:: ቐዳምነት 
ክህቦ እናተገበኦ ቀዳምነት ሂቡ ክሰርሕ ኣይስትውዐልን:: 
ኣብዚ ጉዳይ እዚ ቐዳምነት ብምሃብ ብዝተኽኣለ መጠን 
ካብቲ ዘሎ በጀት ብምስላዕ ህይወት ህዝቢ ንምድሓን 
ክሰርሕ ኣለዎ:: ዋላ ብዝተወደበ ምንቅስቓስ ዝግበር ዘሎ 
ሓገዝ 'ውን ብዙሕ ኣይኮነን:: ቅልጡፍ ለውጢ ከምፅእ 
ዝኽእል ፍሉጥ በጀት ብምስላዕን ነዚ ዘፈፅም ማሕውር 
ብምጥያሽን ብዕቱብ ክስረሐሉ እንተሎ 'ዩ:: 

ማሕበረሰብ ዓለምን ካልኦት ገበርቲ ሰናይን ብዝግባእ 
ክሳተፉ ኣብ ብምግባር ብዙሕ ስራሕቲ ክሰርሑ ሰፋሕቲ 
ምንቕስቓሳት ክግበሩ ኣለዎም:: ኣብዚኦም ሰፋሕቲ 
ምንቅስቓሳት እንተተገይሮም ርኡይ ውፅኢት ክርከብ 
ይኽእል 'ዩ:: ህዝቢ ካብቲ ሓደጋ ጥሜት ንምውፃእ  ኩሉ 
በቢብርኩ ክረባረብ ይግባእ::ገጢሙና ዘሎ ተደራራቢ 
ሓደጋታት ብዘላቕነት ንምፍታሕ ዘላቒ ስራሕቲ ልምዓት 
ምስራሕ ኣድላይ ኮይኑ ሕዚ ግና ነቲ ሓደጋ ጥሜት 
ቐዳምነት ከንህቦ ይግባእ::ምኽንያቱ ጉዳይ ህይወት ሰብ 
'ዩ:: 

ብሓፈሻ መንግስቲ ፌዴራል ህዝቢ ካብ ሓደጋ ናይ 
ምድሓን ሓላፍነት ዋላ እንተሃለዎ  በይኑ ነቲ ዘጋጠመ 
ፀገም ክፈትሖ ስለ ዘይኽእል ካልኦት መንግስታውን 
ዘይምንግስታውን ትካላት 'ውን ክሕግዙ ኣለዎም:: ገበርቲ 
ሰናያት ዝገብርዎ ዘለዉ ሓገዛት ብመጠን ስፍሓትን 
ክብደትን እቲ ፀገም ክኸውን ኣለዎም:: ማሕበረሰብ 
ዓለምን እቲ ዝጀመሮ ምንቅስቓስ ኣጠናኺሩ ክቕፅል ድማ 
መንግስቲ እቲ ክልል ዝተማቻቸወ ባይታ ክፈጥር ኣለዎ:: 
ከምቲ ልዕል ኢለ ዝገለፅክዎ እቲ ግዝያዊ ምምሕዳር በጀት 
ሰሊዑን ህዝቢ ኣተሓባቢሩን ሰፋሕቲ ስራሕቲ ክሰርሕ 
ኣለዎ:: ነዞም ፀገማት ብዘላቕነት ንምፍታሕ ስትራቴጅካዊ 
መፍትሕታት ኣብ ምቕማጥን ክነጥፍ ኣለዎ:: ኣብ ውሽጥን 
ደገን ዝርከብ ትግራዋይ 'ውን ዓቅሙ ብዝፈቐደሉ መጠን 
ክሕግዝ ኣለዎ:: 

ንድርቂ ብሓባር ንመክት

ብሓፈሻ መንግስቲ 
ፌዴራል ህዝቢ 

ካብ ሓደጋ ናይ ምድሓን 
ሓላፍነት ዋላ እንተሃለዎ  
በይኑ ነቲ ዘጋጠመ ፀገም 
ክፈትሖ ስለ ዘይኽእል 
ካልኦት መንግስታውን 
ዘይምንግስታውን ትካላት 
'ውን ክሕግዙ ኣለዎም

እዋናዊ ዛዕባ
መኣርግ ገ/ሄር

 ናይ ሐዚ ሕብረት ኣፍሪካ  17 ግንቦት 1955 
ዓ.ም ወድብ ሓድነት ኣፍሪካ ብዝብል ሽም  ኣብ 
ኢትዮጵያ/ኣዲስ ኣበባ  ዝተመስረተ ኮይኑ ድሕሪ 1994 
ዓ.ም ሕብረት ኣፍሪካ ናብ ዝብል ብሓድሽ ስያመን 
ኣወዳድባን ቀፂሉ ኣሎ፡፡

ዕላማ ውድብ ሓድነት ኣፍሪካ ኮነ ሕብረት 
ኣፍሪካ  ድማ ሓድነትን ምትሕግጋዝን ሃገራት ኣፍሪካ 
ንምድንፋዕ፣ ሉኡላውነት መንግስታት ንምክልኻልን 
ንምሕላውን፣ ባዕዳዊ መግዛእቲ ንምክልኻል፣ ኣህጉራዊ 
ምትሕግጋዝ ንምድንፋዕ፣ ኣብ ዓለማዊ ቁጠባ ብዝበለፀ 
ብምስታፍ  ማሕበራዊ፣ ቁጠባውን ፖለቲካውን 
ፀገማት ብዝበለፀ ንምፍታሕን፣ ፖሊሲታት ኣባላት 
ሃገራት ንምውህሃድን ንምስምማዕን  'ዩ። 

እቲ ሎሚዘበን ንመበል 37 ዝተኸየደ ጉባኤ ሕብረት 
ኣፍሪካ ‹‹ንመበል 21 ክፍለ ዘመን ዝምጥን ኣፍሪካዊ 
ምምሃር፤ ጠንካራ ስርዓተ ትምህርቲ ብምህናፅ ኣብ 
ኣፍሪካ ፅሬትን ተበፃሕነትን ዘለዎ ትምህርቲ ምስፋሕ›› 
ብዝብል መሪሕ ሓሳብ እቲ ሕብረት ዘዳለዎ ናይ 2024 
ዋዕላ ዝሓለፈ ቀዳምን ሰንበትን  ተኻይዱ 'ዩ፡፡ 

ህሉው ኩነታት ሰላምን ፀጥታን ኣፍሪካ፣ ብሕብረት 
ኣፍሪካ ዝግበሩ ዘለዉ ትካላዊ ምምሕያሻት፣ ባይቶ 
ፀጥታ ሕቡራት ሃገራት፣ ፅሬትን ተበፃሕነትን ትምህርቲ 
ኣብ ኣፍሪካ፣ እቶም ኣብቲ ዋዕላ ዝተዘተየሎም 
ኣጀንዳታት 'ዮም።

ብተወሳኺ ን10 ዓመት ትግባረ ቀዳማይ ምዕራፍ 
ኣጀንዳ 2063 ኣብ ግምት ብምእታው ንኻልኣይ 
ምዕራፍ ኣጀንዳ 2063 ዝምልከት ትልሚ 10 ዓመት 
ዘትዩ ኣፅዲቑ 'ዩ።

ኣብ ኣፈፃፅማ ስምምዕ ከባቢ ናፃ ንግዲ ኣህጉር 
ኣፍሪካ፣ ሕርሻን ለውጢ ኩነታት ኣየርን፣ ሰብኣዊ 
መሰላት፣ ምፍጣር ስራሕ፣ ምብቓዕ መናእሰይ ከምኡ 
'ውን መረፃን ካልኦት ጉዳያትን ተዘትዩሎም 'ዩ። እቲ 
ዋዕላ ፀብፃብ ኣፈፃፅማ ትካላት ሕብረት ኣፍሪካ፣ 
ውዳበታትን ኮሚቴታትን ብምድማፅ ዛዚሙ 'ዩ፡፡ 

ስራሕ ፈፀምቲ ሃገራት ሕብረት ኣፍሪካ ኣቐዲሞም 
ከካይድዎ ኣብዝፀንሑ ኣኼባ ዝተፈላላዩ ሓሳባት 
ናብቶም መራሕቲ ቐሪቦም ዝተፈላለዩ ሓሳባት 
ብምንፅባራቕን ዝተፈላለዩ ውሳነታትን አሕሊፉ 'ዩ፡፡

ብተወሳኺ ኣብቲ ዋዕላ ፕረዚደንት ሞሪታንያ 
መሀመድ ኦውልድ ጋዝዋኒ ንኣቦመንበር ሕብረት 
ኣፍሪካ ሙሳፋቒ ብምትካእ ኣቦመንበር 
ሕብረት ኣፍሪካ ኮይኖም ተመሪፆም 'ዮም፡
፡ እቶም ኣቦመንበር  ኣብ መዛዘሚ እቲ 
መድረኽ ኣብ ዘስምዕዎ መደረ ድማ እቲ 
ዋዕላ ብዝበለፀ ኣብ ትምህርቲ ኣፍሪካ፣  
ኣህጉራዊ ሰላምን ፀጥታን ዘላቒ ልምዓትን 
ቀንዲ ትኹረት ገይሩ ከምዝዘተየ ገሊፆም 
'ዮም።

ኣፍሪካ ኣብ መድረኽ ዓለም ድምፃ 
ንምስማዕ ኣብ ባይቶ ፀጥታ ቀዋሚ 
መንበር ክትደሊ ምዃና ብምሕባር፤ ሕቶ 
ፍትሓውነትን ንኹሉ ዝሓቁፍን መሓውር 
ፀጥታ ዓለም ክምለስ ይግባእ ክብሉ 'ውን 
ተዛሪቦም 'ዮም።

ሓደ ካብቶም ትኹረት ዝግበረሎም፣ 
ኣተገባብራ ዞባ ናፃ ንግዲ ኣፍሪካ ምቅልጣፍ 
ምዃኑን ብምግላፅ፣ እዚ ካብ ቃላት ናብ 
ተግባር ክቕየር ከም ዘለዎን ቅልውላው 
ናይታ ኣህጉር ናይ ምፍታሕ ከምኡ 'ውን   
ኣጀንዳታት ሃገራት ምስ ኣጀንዳ 2063 
ብምጥዕዓም ክትግበሩ ይግባእ ኢሎም፡፡

ከምኡ 'ውን ኣብ ዝሓለፉ 10 ዓመታት 
ኣብ ኣተገባብራ ኣጀንዳ 2063 ምምሕያሻት 
ከምዝተራእየ ብምግላፅ፣ ሰላማዊት፣ 
ብልፅግትን ዝተረጋገዐትን ኣህጉር ንምህናፅ ብትኹረት 
ከምዝስራሕ  ገሊፆም 'ዮም፡፡

ብተወሳኺ ኣብ መድረኽ ዓለም ኣወንታዊ ምስሊ 
ኣፍሪካ ንምህናፅ ብምትሕብባር ምስራሕ ከምዘድሊ 
ብምግላፅ፤  በዚ ድማ ብናይ ባዕልና ትንተናን 
ምትሕብባርን ሃገራዊ ፀገማትና ንምፍታሕ ብቆራፅነት 
ንምስራሕ ትፅቢት ይግበር ክብሉ ተዛሪቦም፡፡ 

መንግስቲ ከምዘይዕገስ ብምግላፅ፣ ሽዱሽተ ሃገራት ነዚ 
ተግባር ብምፍፃመንን ዲሞክራስያዊ መትከላት እቲ 
ሕብረት ብምጥሓሰንን ካብ ሕብረት ኣፍሪካ ተኣጊደን 
ኣለዋ ከብሉ ሓቢሮም።

ብምዃኑ ኣብዘን ሃገራት ዝካየድ ዘሎ ፖለቲካዊ 
ምስግጋር  ሕገ መንግስታዊ ስርዓት፣ ልዕልና ሕጊ፣ 
ሰብኣዊ መሰላትን መሰረታዊ ናፅነታትን ናብ ንቡር 
ንምምላስ ክድገፍ ከምዘለዎ እቲ ሕብረት ኣመልኪቱ 
'ዩ። ኣብ ኣፍሪካ ዲሞክራስያዊ ስግግር ስልጣንን ነባሪ 
ሰላምን ደገፍ ከምዝወሃቦ ብምጥቓስ፣ ዘይሕጋዊ 
ንጥፈታት ግን ፍፁም ኣይንፃወርን ክብሉ ኣረጋጊፆም 
'ዮም፡፡ 

ብዛዕባ ህልው ኩነታት ሱዳን ብዝምልከት 
ኣብዝቀረበሎም ሕቶ ኣብዝሃብዎ መብርሂ፤ ጎንፂ 
ዘየድሊ ብምዃኑ  ክልቲኦም ወገናት ጠበንጃኦም 
ኣቐሚጦም ናብ መኣዲ ሰላም መፂኦም ፍልልያቶም 
ብዘተ ክፈትሑ ሓቲቶም፡፡ ሕብረት ኣፍሪካ ኣብ ሱዳን 
ሰላም ንምምፂእ ዝገብሮ ዘሎ ፃዕሪ ከምዝቕፅል 'ውን 
ኣረጋጊፆም።

ኣብ መንጎ ኢትዮጵያን ሶማልያን ዘሎ ምስሕሓብ 
ብዝምልከት ንዝቐረበሎም ሕቶ ኣብ ዝሃብዎ መልሲ፣ 
እቲ ጉዳይ ብዘተ ክፍታሕ ከምዘለዎ ብምምልካት፤ ኣብ 
ኣፍሪካ ሰላም ንምርግጋፅን ድምፂ ጥይት ንኸይስማዕን 
ተሳትፎ ኩሎም ወገናት ዘረጋገፁ ንጥፈታት ህንፀት 
ሰላም፣ እቲ ማሕበር ብትኹረት ዝስረሓሎም መዳያት 
ምዃኖም’ውን እቶም ኮሚሽነር ኣብሪሆም።

ኣብ ዝተፈላለዩ ከባቢታት እታ ኣህጉር ዘሎ 
ናዕቢ ንምፍታሕ ብሓባር ኣብ ምስራሕ ትኹረት 
ከምዝግበሩን ኣብ ኣፍሪካ ቀፃሊ ምዕባለ ንምምፃእ ኣብ 
ኣፍሪካ ሰናይ ምምሕዳርን ዲሞክራስን ኣገዳሲ ምዃኑ 
'ዮም ዘምልክቱ እቶም ኮሙሽነር።

ግልጋሎት ኮሙኒኬሽን መንግስቲ ፌዴሪኢ 'ውን 
ነቲ ዋዕላ ጠሚቱ መግለፂ ዝሃበ እንትኸውን፤ ኢትዮጵያ 
ኣብ መትከል ኣህጉራዊ ዲፕሎማሲ ዝተመስረተ ዋዕላ 
ምእንጋዳ ሃገራዊ ክብርን መንነትን 'ዩ  ይብል፡፡ 

ሚኒስትር ዲኤታ ግልጋሎት ኮምዩኒኬሽን 
መንግስቲ ሰላማዊት ካሳ፣ መበል 37 ዋዕላ ሕብረት 
ኣፍሪካ ኣብ ትምህርቲ ብዝምልከት ክካየድ ምፅንሑ 
ኣልዒለን።

ኢትዮጵያ ንዕውትነት እቲ ዋዕላ እትገብሮ 
ምድላዋት ውፅኢታዊ ምውህሃድ ሰላምን ድሕንነትን፣ 
ወሃብቲ ግልጋሎትን ነበርቲ ርእሰ ከተማን፤ ንተሳተፍቲ 
እቲ ዋዕላ ዝተገበረ ፍሉይን ምዉቕን ኣቀባብላ ዓብዪ 
ዲፕሎማስያዊ ዓወት ከምዝኾነ ገሊፀን።

ናብቲ ዋዕላ ዝመፁ መራሕቲ ሃገራት፣ ሓለፍቲ 
ዓለምለኸ ትካላት፣ ዲፕሎማሰኛታትን ዕዱማትን 
ኣህጉራዊ ዲፕሎማስያዊ ክብሪ ብዝተላበሰ መልክዕ 
ክትኣናገዱ ምኽኣሉ ብምግላፅ፤ ብተወሳኺ ንብዙሓት 
ወሃብቲ ግልጋሎት ኣብ ዕውትነት እቲ ዋዕላ ንዝገበርዎ 
ኣበርክቶ ኣመስጊነን።

ነበርቲ ኣዲስ ኣበባ ካብ ቅድመ ዋዕላ ጀሚሮም 
ምስ ሓይልታት ፀጥታ ብምትሕብባር ኣጋይሽ ኣብ 
ምቕባል ዘለዎም ክብሪ ብምርኣይ ንዝገበርዎ ደገፍ 
ደጊመን ኣመስጊነን።

ብተወሳኺ ኣብ መትከል ዓለም ለኸ ዲፕሎማሲ 
ዝተመስረተ ዋዕላ ምእንጋድ ሃገራዊ ክብርን መንነትን 
ኢትዮጵያ ምዃኑ ብምግላፅ፤ መንግስቲ ሶማሊያ 
ዘቕረቦ ክሲ መሰረት ዘይብሉን ምስ ክብሪ ኣቀባብላ 
ኢትዮጵያውያን  ዘይስማዕማዕ ምዃኑን ሓቢረን።

ናይ ሎሚ ዓመት መበል 37 ዋዕላ ሕብረት 
ኣፍሪካ ብብዙሕ መዳይ ዕዉት ምንባሩ ብምምልካት፤ 
ኢትዮጵያ ኣብ ፅሬትን ተበፃሕነትን ትምህርቲ 
ዝሃበቶ ኣቓልቦን ተመኩሮን ምጉላህ ከምዝተኻእለ 
ኣመልኪተን። ብተወሳኺ ኣብቲ ዋዕላ ዝተሳተፉ 
መራሕቲ ኣባላት ሃገራት ነቲ ምልክት ናፅነት ፀሊም 
ህዝቢ ዝኾነ መዘከርታ ዓወት ዓድዋ ዑደት ከምዘካየዱ 
ሓቢረን።

ኣብቲ ዋዕላ መራሕቲ ሃገራት ኣፍሪካን ሚኒስትራት 
ጉዳያት ወፃኢ፣ ዲፕሎማሰኛታት፣ ናይቲ ሕብረት 
መራሕቲን ውዳበታትን ተሳቲፎም 'ዮም።ድሕሪ 
ምዝዛም እቲ ዋዕላ ድማ ብሰላም ናብ ሃገሮም 
ተመሊሶም፡፡

ቅንያት ዋዕላ ሕብረት ኣፍሪካ

እቶም ኣቦመንበር ኣብዚ ዝተተሓዘ ዘመን ስራሕ  
እቲ ሕብረት ኣህጉራዊ ሰላምን ምርግጋዕን ኣብ 
ምፍጣር፣ ከምኡ’ውን ኣህጉራዊ ዝምድናታት ኣብ 
ምሕያል ክሰርሕ ምዃኑ ኣረጋጊፆም 'ዮም።

ብተወሳኺ ቐዳማይ ሚኒስትር ኣቢይ 
ኣሕመድ(ደ/ር)፣ ኣብ ሕብረት ኣፍሪካ ኩለመዳያዊ 

ፕሮግራም ልምዓት ሕርሻ ኣፍሪካ 
መሪሕነቶም ኣብቲ ፕሮግራም በቢ 
ክልተ ዓመት ዝቐርብ ገምጋማዊ ፀብፃብ 
ንመራሕቲ ሃገራትን መንግስታትን እቲ 
ሕብረት ኣቅሪቦም 'ዮም።

ፕሮግራም ኩለመዳያዊ ልምዓት 
ግብርና ኣፍሪካ ንናይ ኣፍሪካ ንለውጢ 
ሕርሻ፣ ምፍጣር ሃብቲ፣ ውሕስነት 
መግብን ኣመጋግባን፣ ዝተመጣጠነ 
ኣቕርቦት ምግቢ፣ ቁጠባዊ ዕብየትን 
ብልፅግናን ኣፍሪካ ከም ፖሊሲ ማዕቀፍ 
ኮይኑ ዘገልግል 'ዩ፡፡ ዕቤት ዘፈር ሕርሻ 
ኢትዮጵያ ኣካል ሪፖርትኦም ብምግባር 
ኣቕሪቦም 'ዮም፡፡

ዋዕላ ሕብረት ኣፍሪካ፣ ንጉዳይ 
ፀጥታ እታ ኣህጉር ብዝምልከት መግለፂ 
ሂቡ 'ዩ። ኮሚሽነር ፖለቲካዊ ጉዳያት፣ 
ሰላምን ድሕንነትን ሕብረት ኣፍሪካ 
ኣምባሳደር ባንኮሌ ኣዴኦዬ መግለፂ ዝሃቡ 
እንትኾኑ ኣብመግለፂኦም፤ ኣብ ኣፍሪካ 
ግብረራዕዲ፣ ፅንፈኝነት፣ ጎንፂ፣ ዘይሕገ 
መንግስታዊ ለውጢ መንግስቲን ካልኦት 
ፀጥታዊ ስግኣታትን ነታ ኣህጉር ብድሆ 

ኮይኖም ይቕፅሉ ከምዘለዉን ዘላቒ ፍታሕ ክርከበሎም 
ከምዘለዎን ኣብሪሆም 'ዮም።

ምኽሳት እዞም ፀገማት በቢእዋኑ እናወሰኹ ይኸዱ 
ከምዘለዉ ብምግላፅ፣ ብሰንኪ እዞም ፀገማት ኩነታት 
ፀጥታ እታ ኣህጉር ኣብ ዘተሓሳስብ ደረጃ ከምዝበፅሐ 
ተዛሪቦም፡፡ 

ሕብረት ኣፍሪካ ኢ-ሕገ- መንግስታዊ ለውጢ 

ፕሮግራም ኩለመዳያዊ 
ልምዓት ግብርና ኣፍሪካ ንናይ 

ኣፍሪካ ንለውጢ ሕርሻ፣ 
ምፍጣር ሃብቲ፣ ውሕስነት 

መግብን ኣመጋግባን፣ 
ዝተመጣጠነ ኣቕርቦት ምግቢ፣ 
ቁጠባዊ ዕብየትን ብልፅግናን 
ኣፍሪካ ከም ፖሊሲ ማዕቀፍ 

ኮይኑ ዘገልግል 'ዩ

ፎ
ቶ

፡ዳ
ኜ

 አ
በራ

ዕዱም ጋሻ 

መሰረት ገብረዮሃንስ

ኣብ ዝሓለፉ ዓመታት ኣብ ልዕሊ ህዝቢ ትግራይ 
ብሰንኪ ኹናት ብዙሓት ፀገማት ተፈጢሮም 'ዮም። 
ብሰንኪ እዚ ኹናት ዘበፅሐ ሳዕቤን ንምቕናስ ካብ 
መንግስቲ ጀሚሩ ካልኦት ግዱሳት ኣካላት ዓብይ 
ትኹረት ተገይርሉ እናተሰርሐ ፀኒሑ 'ዩ:: ግና ካብቲ 
ዝበፅሐ ጉድኣት ኣንፃር ክረአ ከሎ ብፍጥነት ለውጢ 
ንምምፃእ ኸቢድ 'ዩ::  ነዚ ድማ ካብዚ ንላዕሊ 
ርብርብን ትዕግስትን ከምዘድሊ ተገሊፁ 'ዩ::

ነበር ሓላፊት ሊግ ደቂ ኣንስትዮ ብልፅግና 
ጨንፈር ትግራይን ሐዚ ድማ ሓላፊት ቤት ፅሕፈት 
ባህልን ቱሪዝምን ክፍለ ከተማ ንፋስ ስልክ ላፍቶ 
ወይዘሮ ኣበባ በርሀ ምስ ጋዜጣ ወጋሕታ ኣብ ዝነበረን 
ፃንሒት ከምዝበለኦ፤ ‹‹ ድሕሪ ድርድር እንታይ 
ተረኺቡ ንዝብል ጉዳይ እቲ ዓብይ ነገር በሪ ሰላም 
ምኽፋቱን በዚ ድማ ህዝቢ ትግራይ ራህዋን ቅሳነትን 
ክርክብ ክኢሉ 'ዩ:: ካብ ኹናት ዘትረፍናዮ ነገር 
የለን፤ ካብ ሰላም ግን ብዙሕ ነገር ኸሲብና፣ ፀገማት 
እንትፍጠሩ ብዘተ ብምፍታሕ ንሓድሽ ወለዶ 
መርኣያ ክንኾን ይግባእ ›› ይብላ:: ሙሉእ ትሕዝትኡ 
ከምዝስዕብ ኣቕሪብናልኩም ኣለና ። ሰናይ ንባብ!

ወጋሕታ ፡- ድሕሪ ስምምዕነት ፕሪቶርያ 
ዝተረኸቡ ለውጥታት መንግስቲ ገሊፁ ኣሎ፤ 
ኣብዚ እንታይ ሪኢቶ ኣለወን?

ወይዘሮ ኣበባ፡- መዓልቲ ስምምዕነት ሰላም 
ፕሪቶርያ ህዝቢ ትግራይ ራህዋን ቅሳነትን ዝረኸበሉ 
መዓልቲ ከምዝኾነ ይፍለጥ ፤ ስምምዕነት ፕሪቶርያ 
ህዝቢ ትግራይ ራህዋ ዝረኸበሉን ተስፋ ዝሰነቐሉ  
'ዩ :: እቲ  ዓብይ ጉዳይ በሪ ሰላም ምኽፋቱን ድሕሪ 
ድርድር እንታይ ተረኺቡ ንዝብል ጉዳይ እቲ በሪ 
ሰላም ምኽፋቱን በዚ ድማ ህዝቢ ትግራይ ራህዋን 
ቅሳነትን ክርክብ ክኢሉ 'ዩ :: መንግስቲ ፌደራልን 
ግዝያዊ ምምሕዳር ትግራይን ብምትሕብባር 
ብዙሓት ውፅኢታት እናርኣዩ  'ዮም::  ክስርሑ 
ዘለዎም ዘይተማልኡ   ስራሕቲ  ድማ ኣብ ከይዲ  
ክማልኡ ተስፋ ኣሎ::  ስምምዕነት ሰላም ካብ 
ዘምፅኦም መንገዲ  ኣየር ምኽፋቱ ሓደ 'ዩ:: እዚ 
ድማ ንብዙሓት ተገልገልቲ እፎይታ ኣትሪፉ 'ዩ፣  
ግልጋሎት ቴሌኮምን፣ መብራህቲ ፣ ባንኪን ካልኦት 
መሰረታዊ  ግልጋሎትን ብዝምልከት ዝተጎዱኡ ፅገና 
ብምግባር ግልጋሎት ንክጅምር ተገይሩ 'ዩ ::  ትካላት 
ጥዕና ‘ውን ግልጋሎት ይህባ ኣለዋ ፤ ኢንዱስትሪ ኣብ 
ምስራሕ ይርከባ፤  ግብርና ትኹረት ብምግባር ሓገዛት 
እናተገበረሉ 'ዩ፤ ካብዚ ብተወሳኺ 500 ትራክተር 
ተገዚአን ጁቡቲ በፂሐን ኣብ ምእታው ይርከባን እዚ 
ድማ ውፅኢት ስምምዕት ሰላም 'ዩ ::

ካብ ኹናት ዘትረፍናዮ ነገር የለን ፤ካብ ሰላም 
ግን ብዙሕ ነገር ኸሲብና ኢና:: ፀገማት እንትፍጠሩ 
ብዘተ ብምፍታሕ ንሓድሽ ወለዶ መርኣያ ክንኾን 
ይግባእ ::  ብዙይ ኣግባብ ኣብ ሃገርና ኣብ ዝተፈላለዩ 
ከባቢታት ብዝግባእን ብዘይግባእ ብቀሊሉ ብዘተ 
ዝፍታሕ ጉዳያት ናብ ጎንፂ ምኻድ ከም ኣብ ዕብየት 
ዘላ ሃገር ዓብይ ፅዕንቶ ዘሕድር 'ዩ ::  ንሰላም በሪ 
ዝኸፍት ዝኾነ ይኹን መገዲ ኣማራፂ ክኾን ይግባእ 
፤ ካብዚ ወፂኡ ንሰላምን ልዕልነት ሓሳብን ድልዋት 
ክንኸውን ይግባእ :: ክሳብ ኸዚ ኣብ ዳግመ ሕውየት 
ትግራይ ዝተገበረ ምቅስቃስ ምስ ዘሎ ፀገም እኹል 
ንከይኸውን ይኽእል ፣ ገና ኣብ ቀፀልቲ ዝስርሑ 
ስራሕቲ ስለዘለዉ ብምትሕብባርን ብምዝርራብን 
እቲ ስምምዕነት ሰላም ተግባራዊ ክንገብር ይግባእ:: 

ወጋሕታ፡- ሐዚ ኣብ ትግራይ ዝራኣዩ ዘለዉ 
ፀገማት ብዘላቕነት ክፍታሕ እንታይ ክግበር 
ኣለዎ ይብላ ?

ወይዘሮ ኣበባ፡- መጀመርያ ህዝቢ ትግራይ ኣብ 
ኹናት ዝፀንሐ ህዝቢ ስለዝኾነ ናይ ማንነትን ሞራልን 
ሕቶ ከምዘለዎ ዝፍለጥ 'ዩ:: እቲ ኣብ ገጠር ዝርከብ 
ሓረስታይ  ብሰንኪ ኹናት ከይሓረሰን ከይጎልጎልን 

እንድሕር ኾይኑ ኣብ ስምምዕነትን ሓበራዊ ረብሓ 
እንትምስረት ከሎ 'ዩ:: እዚ ጥራሕ እንተይኾነስ 
ብዙሓት መናእሰይ ዕድል ስራሕ ንክፈጥሩን 
ንክጥቀሙን ዝገብር 'ዩ:: እዚ ድማ ብመንግስቲ 
ጥራሕ እንተይኾነስ ህዝብን መንእሰይን ንመፃኢ 
ብሩህ ነገር ኣብ ምምፃእ ፍልጠት ዘለዎ ብፍልጠቱ፤ 
ሞያ ዘለዎ ብሞይኡ እዚ ዕድል ናብ ረብሓ ክቕይር 
ዓብይ ግደ ክፃወቱ ይግባእ ።

ኣፍሪካውያን እናተሰደዱ ናብ ዝተፈላለዩ 
ኣውሮፓን ካልኦት ዓድታትን ካብ ምምስዳድ 
ክቕንስ ዝኽእል  ከምዚ ዓይነት ስምምዕነትን ብዘለካ 
ነገር ተጠቃምነትን ፍትሓውነትን ክህሉ ከሎ  'ዩ::   
ንመንእሰይ ዕድል ስራሕ ብምፍጣር ስደት ክቕረፍ 
ዝኽእል ከምዚ ሕዚ ተረኺቡ ዘሎ ዕድል ክርከብ 
ከሎን ዝተረኸበ ዕድል ናብ ተግባር ብምቕያርን 'ዩ። 

እዚ ስምምዕነት ተግባራዊ ንክኸውን እንታይ 
ዓይነት ስራሕቲ የድሊ እንድሕር ኢልና ኹላትና 
ከም ህዝቢ ክንርዳዳእ ኣለና፤ እዚ መፂኡ ዘሎ ዕድል 
ብዝርርብን ምኽንያታዊ ብዝኾነ ኣካያይዳን ንኹሉ 
ብማዕረ ተረባሒ ብዝገብርን  መገዲ ተጠናኺሩ 
ክቕጽል ኣለዎ:: እዚ ድማ ኣብ ኢኮኖሚ ሃገርና ዓብይ 
ለውጢ ናይ ምምፃእ ፅዕንቶ ኣለዎ:: 

ወጋሕታ፡- ኣብ ትግራይ ዝተጀመረ ዕቀባ 
ሓመድን ማይን ልምዓት መስኖ ፀገም ህዝቢ 
ኣብ ምፍታሕ ዘለዎ ግደ ከመይ ይገልፀኦ  ?

ወይዘሮ ኣበባ፡- ኣብ ትግራይ ዘሎ መልከኣ 
ምድሪ ብተፈጥሮ ብተኸታታሊ ምኹትዃትን 
ምንክብኻብን ዝደሊ 'ዩ:: እዚ ከምዚ ኢሉ እናሃለወ 
ግና ንዝሓለፉ ዓመታት ሓረስታይ ከይሓረሰ ዝፀንሐ 
ዕንቅፋት ዝኾን ነገር ምግጣሙ ኣይተርፍን:: እዚ 
ፀገም ንምፍታሕ ሓመድን ዕቀባን ብምክትታል 
ብምልስላስ ዝራእቲ እዋኑ ሓልዩ ክዝራእ ብምግባር 
እዚ ዝፍጠር ፅዕንቶ ብሓገዝ ጥራሕ እንተኾይነስ 
ባዕሉ ንባዕሉ ዝኽእለሉ መገዲ ምፅኡ ኣይተርፍን:: 

- ወይዘሮ ኣበባ በርሀ

ኣብ ከቢድ ኹናት ከምዝፀንሐ ስዒቡ  ኣብ ፀገምን 
ችግርን ከምዘሎ ኹሉ እናጸዓዘቦ ዘሎ ጉዳይ 'ዩ:: በዚ 
ድማ ቀፃልነትን ህፁፅን ዝኾነ ሓገዝ ከድልዮ 'ዩ እሞ 
ትኹረት ክዋሃቦ ይግባእ ይብል:: እቲ ካልይይ ድማ 
ብሰንኪ ኹናት ካብ መረበቶም ተመዛቢሎም ዘለዉ 
ወገናት ናብ መረበቶም ብምምላስ ነጋዶ ክንግድ  
፣ሓረስታይ ክሓርስ ተምሃሮ ክማሃሩ ከም ናይ ወትሮ 
ስሩዕ ናብርኡ ክቕፅል ክግበር ኣለዎ ዝብል ርኢቶ 
ኣለዎ:: ምስ ጎረባብቱ ዘለዎ ርክብ ድማ ንክጠናኸርን 
ነዚ ድማ መንግስቲ ፌደራል ዝሓንፀፆ ናይ ሰላም 
ክንውን ከምዘሎ ኾይኑ እቲ ህዝቢ ባዕሉ ድማ ኣብ 
ምስፋን ሰላም ዓብይ ግደ ክህልዎ ይግባእ:: 

ወጋሕታ፡- ዘለናሉ ወርሒ ለካቲት በዓል 
ዓወት ዓድዋ ዝኽበረሉ 'ዩ ፤ እቲ ዓወት ብኸመይ 
ይገልፀኦ ? ምምሕዳር ኣዲስ ኣበባ ዘስርሖ 
መዘከርታ ዓወት ዓድዋኸ ከመይ ትገልፀኦ ?

ወይዘሮ ኣበባ፡- ኢትዮጵያ ብዙሓት ዝትረኹ 
ታሪኻት ከምዘለዋ ዝፍለጥ 'ዩ:: እቲ ዋና ድማ ዓወት 
ዓድዋ 'ዩ:: እዚ ዓወት ዘሪአና ኢትዮጵያውያን 
ብምትሕብባር ናይ ሓባር ዕላማ እንድሕር ሒዞም  
ዝኾነ ምድራዊ ሓይሊ ምስዓር ከምዝካኣል ዘርኣየ 'ዩ:: 
በዚ ምኽንያት ድማ ዓወት ዓድዋ ናይ ኢትጵያውያን 
እንተይኾነስ ናይ መላእ ፀለምቲ ነፃነት ዝፈጠረ 
ብብሪኪ ዓለም ዝኽበር 'ዩ::

እዚ ተሰሪሑ ዘሎ ሙዝየም ሓድነት 
ኢትዮጵያውያን ዘርኣየ 'ዩ:: ኣሰራርሕኡ ድማ ንኹሉ 
ጅግንነት ዝገልፅ ኾይኑ ብፍላይ ድማ እቶም ዓሰርተ 
ኽልተ ጀጋኑ  ቅድሚት ተሰሪዖም ዝተቐመጡ ኣፄ 
ሚኒሊክን እተጌ ጣይቱን ካልኦትን ፤ ከምኡ ድማ 
ካብ መላእ ኢትዮጵያ ብሄር ከይፈለየ ብሓደ መንፈስ 
ዝተገበረ ተጋድሎ ብምዃኑ ፍሉይ ይገብሮ:: 

እዚ ተጋድሎ ድማ  ምምሕዳር ኣዲስ ኣበባ  በዚ 
ገለፂ ብዝኸነ መገዲ መዘከርታ ዓወት ዓድዋ ምስርሑ 
ንዓና ጥራሕ ዘይኮነስ ህዝብታት ኣፍሪካውያን 
ንናፅነት፣ ንማዕርነት  ተስፋ ዝሃበ ዓወት 'ዩ::  
ሎሚ ንታሪኽ ዓወት ዓድዋ ብዝምጥን ኣግባብ 
ዝኽሪ ከምዝተሃነፀ፤  ታሪኽ ብግቡእ ብምርዳእ 
ከም ዓድዋ ሓደ ኾይኖም ዓወት ዘመዝገቡ ኣብ 
ልምዓትን ብልፅግና 'ውን ሓደ ዝገብሩናን እርስበርስ 
ዘጠናኽሩና ተግባራት ክስርሑ ይግባእ::   እዚ ህዝቢ 
ሰራሒ ታሪኽ ህዝቢ ‘ዩ:: ከምዚ ዓይነት ታሪኽ ድማ 
ብደሚቑ ተፃሒፉ ንወለዶ ክሰጋገር ይግባእ::   እዚ 
ናይ መላእ ፀለምቲ ነፃነት ታሪኽ ‘ዩ:: ኣይግዛእን 
ናይ ዝበለ ህዝቢ ዓብይ ታሪኽ ‘ዩ:: ኣባና ጥራሕ 
እንተይኾነስ  ኣብ ብዙሕ ቦታ 'ዩ ታሪኽ ዓድዋ 
ዝኽበር:: እዚ ዘሪአና ዓወት ዓድዋ ናይ ኹላትና 
ታሪኽ  ከምዝኾነን ሓድነትና እናጠናኸረ ዘሎ 
ከምዝኾነን 'ዩ:: እዚ ሙዝየም ፅቡቕ ገፅታ ዘርኢ 
‘ዩ:: ካብ ዝተፈላላየ መገዲን ብመፅሓፍን  ዝንገረና 
ዝነበረ ታሪኽ ብስእሊ ክንሪኦ ከለና ድማ ዝበለፀ 
ዘኹርዕ ታሪኽ ከምዝሓለፈ ዝገልፅ 'ዩ::   እዚ ወለዶ 
ድማ ካብዚ ታሪኽ ተማሂሩ ናይ ባዕሉ ታሪኽ ክሰርሕ 
ኣለዎ::  ኣቦታትና እዚ ታሪኽ ንክሰርሑ ሓደ ዝገበሮም 
ናይ ሃገር ፍቕሪ ‘ዩ:: እዚ ታሪኽ ንደቅና ንደቂ ደቅና 
ክነምህርን እዚ ኣሰር ክኽተሉን ግድን 'ዩ:: 

ወጋሕታ፡-  ኢትዮጵያ ኣፍደገ ባሕሪ 
ንምርካብ ዝገበረቶ ስምምዕነት ከመይ 
ይሪአኦ?

ወይዘሮ ኣበባ፡- ህዝብታት ቀርኒ ኣፍሪካ 
ዝፀንሐ ሓበራዊ ታሪኽን ባህልን ስለዘለና  ኣብ 
መንጎና ዝርከብ ቀይሕ ባሕሪ ብሓባር ብምጥቃም 
ንኢትዮጵያ ጥራሕ እንተይኾነስ ኣብ ቀርኒ ኣፍሪካ 
ዓብይ ለውጢ ምምፃእ ይካኣል 'ዩ::  ኣብ ቀርኒ ኣፍሪካ 
በዚ ምትሕብባር እንድሕር ተጀሚሩ ኣብ ዓብዪ 
ብርኪ ክንበፅሕ ንኽእል ኢና:: ኣብዚ ምንቅስቓስ 
ምሁራት ይኹኑ ካልኦት ዝምልከቶም ኣካላት እዚ 
ኣፍ ደገ ባሕሪ ተሓባቢርካ ኣብ ምጥቃም ትኹረት 
ገይሮም ክሰርሕሉ ይግባእ:: ለውጢ ንምምፃእ 

‹‹ካብ ኹናት ዘትረፍናዮ ነገር የለን፤ ካብ ሰላም ግን 
ብዙሕ ነገር ኸሲብና ኢና››

እዚ ንክኾን እቲ ህዝቢ ጥራሕ እንተይኾነስ 
መንግስቲ ተሓዊስዎ ኽትትል ተገይርዎ ፣ክትትል 
'ውን እናተገበረሉ 'ዩ ተጠናኺሩ ድማ ክቕፅል ኣለዎ::

ክልል ትግራይ ብሰንኪ ዋሕዲ ዝናብ 
ብተደጋጋሚ ብድርቂ ካብ ዝጥቓዓ ክልላት ሓንቲ 
ምዃና ትፍለጥ 'ያ። እዚ ድማ ኣብቲ ህዝቢ ምስ 
ኣብ ዝሓለፉ ዓመታት ዝነበረ ዘይምርግጋዕ ተሓዊሱ  
ኣብ ዓብይ ዕንቅፋት ከምዝፈጠረ ዝዝከር 'ዩ::  
ብተደጋጋሚ ድርቂ ኣብ ዘጋጥመሉ ከባቢ ቁጠብኡን 
መነባብርኡን ኣብ ሕርሻ ዘደረኸ ነባራይ ገጠር 
እዚ ፀገም ንምሕላፍ ዝተፈላለየ ሓገዛት የድሊ 'ዩ። 
ድርቂ፣ ብርስት ኣግራብን  ምስ ኣቀማምጣ መሬታ 
ተተሓሒዙ ኽትትል እንድሕር ዘይተገይርሉ ዝመፅእ 
ፅዕንቶ ቀሊል ኣይኾንን::   ሎሚ ዘበን ብብርኪ ሃገር 
ዕቐባ ሓመድን ማይን ትኹረት ተገይሉ  እናተሰርሐ 
'ዩ :: ስራሕቲ ዕቀባ ሓመድን ማይን ብምክያድ 
ብፍላይ ድማ ከም ትግራይ ዝበለ ዝተጎድአ ክልል 
ዝህልዎ ለውጢ ቀሊል ኣይኮነን:: ኢኮኖሚያዊ 
ረብሕኡ ልዑል ብምዃኑ መንግስቲ 'ውን ትኹረት 
ገይሩ ተትቕፅለሉ ይብል ::: 

ወጋሕታ፡- ንህዝብን መንእሰይን ትግራይ 
እንታይ መልእኽቲ የሕልፋ ?

ወይዘሮ ኣበባ፡- ህዝቢ ትግራይ ናይ ኹናት ጀግና 
ጥራሕ እንተይኾነስ ናይ ልምዓት ጀግና ከምዝኾነ 
'ውን ይፍለጥ 'ዩ:: ኸዚ ብምኽንያት ኹናትን ድርቅን 
ዝገጠመና ፀገም ንምብዳህ ናይ ሰላምን ልምዓትን 
ሓርበኛ ኾይኑ ክሰርሕ ይግባእ :: ከምኡ ድማ 
መናእሰይ ትግራይ ፖለቲከኛታት ዘምፅእዎ ዝኾነ 
ይኹን ፀገማት ባዕሉ ንባዕሉ ዘተ ብምግባር ንምንታይ 
ብምባልን ክሓትትን ከስተውዕልን ይግባእ:: እቲ ናይ 
መጀመርያ ተጎዳኣይ እቲ ህዝቢ 'ዩ::  ስለዚ ናብ 
ድሕሪት ንከይምለስ ክጥንቀቕ ኣለዎ::

ወጋሕታ፡- ንዝነበረና ፃንሒት የመስግን::
ወይዘሮ ኣበባ፡- ኣነ 'ውን የመስግን:: 

ዓመታት ዝፀንሐ 'ዩ። ዘመን ተሳጋሪ መዳርግትነት 
ክልቲአን ሃገራት ኣብ ምትእምማን ዝተመስረተ 
ምዃኑ ብምጥቃስ፤ ንዝፀንሐ ምሕዝነት እተን ሃገራት 
ብዝተፈላለዩ ዓውድታት ኣጠናኺርካ ንምቕፃል 
ኢትዮጵያ ኣድህቦ ሂባ ከምትሰርሕ ገሊፆም።

ኣብ መንጎ ኢትዮጵያን ዙምባቡዌን ኣብ ዝተፈላለዩ 
ዓውድታት ምትሕብባር ንዝተመስረተ ዲፕሎማሲያዊ 
ርክብ ንምጥንኻር ከምዝሰርሑ ብምግላፅ ኣብ 
ዝተፈላለዩ ጉዳያት ብሓባር ንምስራሕ ምዝታዮም 
ሓቢሮም። 

ሚኒስትር ጉዳይ ወፃኢን ዓለም ለኻዊ ንግድን 
ዙምባቡዌ ፍሬድሪክ ሻቫ ብወገኖም፤ እቲ ዘተ ንሓባራዊ 
ተጠቃምነት ዘጠናኽር ኣብ ዓውድታት ግብርና፣ 

ቴክኖሎጅን ኻልኦትን ዝጠመተ 'ዩ። 
እቲ ዘተ ንሓባራዊ ተጠቃምነት ክልቲአን ሃገራት 

ማእኸል ዝገበረ ምዃኑ ዝገለፁ እቶም ሚኒስትር ነቲ 
መዳርግትነት ንምጥንኻር ኣብ ምርድዳእ ከምዝተበፅሐ 
ተዛሪቦም። 

ሚኒስትራት ክልቲአን ሃገራት ኣብ ምትሕብባር 
ኽልቲኣውን በዓል ብዙሕ ወገንን ጉዳያት ከምዝመኸሩ 
ብምጥቃስ ብፍላይ ኽልቲኣዊ ርክቦም ናብ ዝለዓለ 
ብርኪ ንምብፃሕ ዘኽእል ዘተ ምግባሮም ሓቢሮም።

ኣምባሳደር ታዬ ምስ ናይ ብሩንዲ፣ ካሜሮን፣ 
ኣንጎላን ቤኒንን መዘናታቶም ኣብ ኽልቲኣውን በዓል 
ብዙሕ ወገንን ዲፕሎማሲያዊ ርክብ ዙርያ ከምዝመኸሩ 
ተፈሊጡ ኣሎ።

ኢትዮጵያ ምስ ሃገራት ኣፍሪካ ...

መስዋእቲ ወርሒ ለካቲት ንኢትዮጵያ ብዙሕ 
ናይ ሂወት መስዋእቲ ተኸፊሉ ኣብ መድረኽ ዓለም 
ማዕርነትን ነፃነትን ንክርከብ ዘኽአለ ዓወት ዝተረኸበሉ 
ወርሒ 'ዩ። ነዚ መበገሲ ብምግባር ድማ ትማሊ ምስ 
ሎሚ ሎሚ ድማ ምስ ፅባሕ ዘተኣሳስር ፀጋታት ልዕል 
ኢሉ ንክህነፅ ብምግባር ሓዱሽ ታሪኽ ምስራሕ ወሳኒ 
ምዃኑ ኣመልኪተን።

ትማሊ ሃገር ዝተሃነፀት ብሓባርነትን ብሓድነትን 
ምዃኑ ብምርዳእ ነዚ ንምፅናዕ ብቆራፅነት ምስራሕ 
ከምዘድሊ ወይዘሮ ኣዳነች ተዛሪበን።

ብቃልሲ ኣቦታትናን ኣዴታትናን ዝረኽብናዮ 
ኹርዓትን ነፃነትናን ሙሉእ ንክኸውን እዛ ሃገር 
ብልምዓት ምብልፃግ ኣድላይ 'ዩ ዝበላ እተን ከንቲባ፤ 
ብተወሳኺ ታሪኽ ካብ ምትራኽ ብዝሓለፈ ፅባሕ ክዝከር 
ብዘኽእል ዓርሰ ዓሻራ ኣዕሪፍካ ምሕላፍ ግቡእ ክብላ 
ገሊፀን።

ፕረዝደንት ማሕበር ሓርበኛታት ጀጋኑ ጥንታዊት 
ኢትዮጵያ ልጅ ዳንኤል ጆቴ ብወገኖም ከምዝበልዎ፤ 
በዓል መዓልቲ ዝኽሪ ሰማእታት እንትኽበር ዝሓለፈ 
ቁስሊ ብምዝካር ሕነ ንምፍዳይ  ዘይኮነስ፤ እዚ ወለዶ 
ኣሰር ወለዱ ብምኽታል ብልምዓትን ብሓባርነትን 

ኢትዮጵያ ምቅፃል ንክከኣል ምዃኑ ኣብሪሆም።
ኢትዮጵያውያን ወራሪ ጣልያን ብምቅዋም 

ብዝገበርዎ ቃልሲ ኣብ ኹናት ዓድዋ ዝተሸነፉ 
ሰራዊት ሕነ ንምፍዳይ ብምልዕዓል ፋሽስቲ ኣብ ልዕሊ 
ኢትዮጵያውያን መስካሕክሒ ጨፍጫፍ ምፍፃሙ 
ብምዝኽኻር፤ ናይዚ በዓል ታሪኻዊ መበገሲን እቲ 
ዝተረኸበ ዓወት ብምንታይ ምኽንያት ከምዝኾነ ነቲ 
ሓድሽ ወለዶ ምርዳእ ካብ ኩሉ ትፅቢት ከምዝግበር ልጅ 
ዳንኤል ሓቢሮም።

ፕሮጀክት ዝኽሪ ዓድዋ ንኢትዮጵያ ሓድነት 
ግዝኣትን ሉኣላዊነትን ብምስዋእቲ ደምን ዓፅምን 
ኣቦታትን ኣደታትን ዝተኸፈለ ግቡእ ኽብሪ ዝወሃቦ 'ዩ 
ዝበሉ ልጅ  ዳንኤል፤ ኩሉ ኢትዮጵያዊ ኣፈላላዩ ንጎኒ 
ብምግዳፍ ንሰላምን ንሓድነትን ንክተሓባበር ፃዊኢት 
ገይሮም።

12 ለካቲት 1929 ዓ.ም ጀጋኑ ሓርበኛታት ኣብርሃ 
ደቦጭን ሞጎስ ኣስገዶምን ወራር ፋሽሽቲ ብምቅዋም 
ብዝኸፈትዎ መጥቃዕቲ ቦምቢ ናይቲ ፋሽሽቲ መራሒ 
ዝነበረ ማርሻል ሩዶልፎ ግራዝያኒ ብምቁሳሉ ምኽንያት 
ልዕሊ 30 ሽሕ ኢትዮጵያውያን ብግፍዒ ምጭፍጫፎም 
ዝዝከር 'ዩ።

ንልኡላውነትና መስዋእቲ ዝኸፈሉ...

መንግስቲ ጥራሕ 1 ነጥቢ 3 ቢልዮን ዝግመት ገንዘብ 
ወፃኢ ገይሩ 'ዩ፡፡

ከም ገለፃ ኣይተ ኣታለለ፤ ኣብ ክልል ትግራይ 
ንዝሓለፉ ሽዱሽተ ኣዋርሕ ን2 ነጥቢ 2 ሚሊዮን ዜጋታት 
ሰብኣዊ ሓገዝ ተዓዲሉ 'ዩ፡፡ እቲ ብመንግስቲ ዝቀረበ 
ሰብኣዊ ሓገዝ ለገስቲ ትካላት ስርሖም ኣቋሪፆም ካብ 
ዝወፅኡሉ ጀሚሩ 'ዩ፡፡ እዚ ኣብ ቀረባ እዋን ዝተጀመረ 
ራብዓይ ዙር ሓገዝ ኣይሓውስን፤ ካብ ቐዳማይ ክሳብ 
ሳልሳይ ዙር ዝተገብረ ሓገዝ 'ዩ፡፡

ብተፈጥሮን ሰብ ስራሕ ንዝተጎድኡ ዜጋታት ምግቢ 
ኣብ ምቕራብ መንግስቲ ሓላፍነቱ እናተዋፀአ ምምፅኡ 
ዝጠቖሙ ኣይተ ኣታለለ፤ ኣብ ክልል ትግራይ ብምኽንያት 
ተፈጥሮን ሰብ ስራሕን ዘጋጠመ ሕፅረት ምግቢ መንግስቲ 
ቐዳማይ፣ ካልኣይ፣ ሳልሳይ ዙር እናበለ እናሓገዘ 
ከምዝመፀን  ሕዚ 'ውን ንራብዓይ ግዜ ሓገዝ እናቕረበ 
ከምዝርከብን ወሲኾም ገሊፆም፡፡ 

ኣብ ዝሓለፉ ሽዱሽተ ኣዋርሕ ዓለም ለኸ ድጋፍ 
ወሃብቲ ትካላት ካብዘቋርፅሉ እዋን ጀሚሩ መንግስቲ 
ብናይ በዓሉ ዓቕሚ ካብ ዘለዎ መሐለውታ መኽዘን 
ምግቢ ብተፈጥሮ ይኹን ብሰብ ስራሕ ንሕፅረት ምግቢ 
ንዝተቓልዑ  ዜጋታት ረዳእታ እናሃበ ፀኒሑ 'ዩ፡፡ 

ኮምሽን ኣመራሓ ስግኣት ሓደጋ ኢትዮጵያ ሕዚ 'ውን 
ራብዓይ እርዳታ እናካፋፈፈለ 'ዩ ዝርከብ፤ እዚ ኣጣናኺሩ 
ዝቕፅለሉ 'ውን 'ዩ ኢሎም፡፡ 

ብተመሳሳሊ መንግስቲ ኣብ ካልኦት ክልላት ኣብ ከም  

ዓፋርን ኣምሓራን ብጣዕሚ ብድርቒ ዝተጠቕዑ ቦታታት 
'ውን ቖላሕታ ብምሃብ እናሰርሐ ከምዝርከብ ገሊፆም፡፡ 

ብሓፈሻ መንግስቲ ኣብ ኩሉ ክልል ብተፈጥሮን 
ሰብስራሕን  ሕፅረት ምግቢ ንዘጋጠሞም ዜጋታት 894 
ሺሕን 302 ኩንታል ዝኸውን ምግቢ ተንከፍን ልዕሊ 
540 ነጥቢ 5 ሚልዮን ብር  ሓገዝ ገይሩ 'ዩ፡፡ 

እዞም ሓገዝ ወሃብቲ ትካላት መንግስቲ ብዝገበሮ 
ዲፕሎማስያዊ ስራሕ ዝተወሰነ ናይ ሓገዝ ኣዋህባ 
ፖሊሲ ተኸቲሎም ክሰርሑ ብምስምዕመዖም ብምሉዕ 
ቕዋሞም ዋላ እንተዘይኮነ 30 ሚኢታዊ ዝኸውን 
ዓቕሞም ተጠቒሞም ንምሕጋዝ ጀሚሮም ኣለዉ፡፡ ኣብ 
ራብዓይ ዙር ካብቲ ሕዚ ዝገብርዎ ዘለዉ ሓገዝ ብዝበለፀ 
ኣጣናኺሮም ክቕፅሉ ምርድዳእ ከምዘሎ ገሊፆም፡፡ 

መንግስቲ ኣብዝሓለፉ ሽዱሽተ ኣዋርሕ ጥራሕ ኣብ 
ኩሉ ከባቢታት ሃገርና ብናይ በዓሉ ዓቕሚ ብዓይነትን 
ገንዘብን ዘቕረቦ ሰብኣዊ ሓገዝ ማለት ብመንግስቲ 
ጥራሕ ተደሚሩ 11 ነጥቢ 2 ቢልዮን ብር ወፃኢ ገይሩ 
'ዩ ዝበሉ ኣይተ ኣታለለ፤ ካልኦት ገበርቲ ሰናያት ኣካላት 
ብምትሕብባር 'ውን 4 ቢልዮን ብር ወፃኢ ተገይሩ 'ዩ፡
፡ ብሓፈሻ ካልኦት ኣካላት ብምትሕብባር ኣብ  ሽዱሽተ 
ወርሒ  ጥራሕ ናብ 15 ቢልዮን ብር ዝፅጋዕ  ንሰብኣዊ 
ሓገዝ ወፃኢ ተገይሩ 'ዩ ክብሉ ኣብሪሆም፡፡ 

ኣብዝሓለፉ ቀረባ መዓልታት ናብ ክልል ትግራይ 
ብድርቒ ንዝተጎድኡ ወገናት ልዕሊ 23 ሽሕ ኩንታል 
እኽሊ መንግስቲ ንራብዓይ ዙር ምልኣኹ ዝዝከር 'ዩ፡፡  

ኣብ ዝሓለፉ ሽዱሽተ... 

ፀገም ከውድቑ ዝኽእሉ ተመሓላለፍቲ ሕማማት 
ኣብ ምቁፅፃር ትኹረት ገይርና  እናሰራሕና ኢና ዝበሉ 
ዶክተር ኣማኑኤል  ፣ተቋሪፁ ዝነበረ ክትባት ንክጅምር 
ብምግባር ፤ ኮቪድ ፣ ኤች ኣይ ቪን ዓሶን እቲ ኹናት  
ስዒቡ ስራሕቲ ምክልኻል ጠጠው ኢሉ ስለዝነበረ 
ስግኣት ፈጢሩ ነይሩ፤  እዚ ስራሕ ብምስርሑ ንኣሽሓት 
ሞት ንምትራፍ  ተኻኢሉ 'ዩ ኢሎም፡፡ እቲ ህዝቢ 
ኣብ ዓብይ ፀገም ከውድቑ ዝነበሩ ሕማማት ክንቆፃፀር 
ክኢልና ኢና ኢሎም፡፡ 

መንግስታዊ ዘይኾኑ መዳርግቲ ኣካላት 'ውን 
ብሓባር ብምስራሕ ናውቲ ሕክምና ክንረክብ ክኢልና 
ኢና ፤ ትካላት ወሊድ ብዘለዎም ናውቲ ሕክምና በሮም 
ንክኸፍቱን ባዓል ሞያ ሕክምና ናብ ስራሕ ኣትዮም 
ግልጋሎት ክህቡ  ስልጠና ኣብ ምሃብ ስራሕቲ ተሰሪሖም 

'ዮም፡፡ 
ኾይኑ ግና ኸዚ 'ውን ናብ እንደልዮ ብርኪ 

ኣይመፃናን ፤ ካብ ጥዕና ቢሮን መዳርግቲ ኣካላትን ብዙሕ 
ስራሕትን ምትሕብባርን ዝሓትት 'ዩ ዝበሉ ዶክተር 
ኣማኑኤል ፤ ኣብ ዝተገበረ መፅናዓቲ ትካላት ጥዕና ዓብይ 
ጉድኣት በፂሕዎም 'ዩ፤ ናብ ሰማንያን ሽድሽተ ሚኢታዊ 
ዝኾነ ብፍርቂ ጉድኣት ዝበፅሖም፤ ሰለስተ ሚኢታዊ 
ድማ ሙሉእ ብሙሉእ ዝተጎድኡ 'ዮም እዚኦም ሙሉእ 
ብሙሉእ ጉድኣት ዝበፅሖም ሕክመና ገዛ ንገዛ ንክዋሃብ 
ንባዓል ሞያ ጥዕና እናገለፅና ኢና ኢሎም፡፡

ቅድሚ ኸዚ ካብ ዝነበርናዮ ለውጥታት ኣለዉ፤ 
ክንኸዶ ዝግባእ ርሕቐት ግና ገና 'ዩ ዝበሉ ዶክተር 
ኣማኑኤል ፤ ዘለዉ ክፍተት ንምሽፋን ከምዝጀመርናዮ 
እናተሓባበርና ከምንቕፅል ተስፋ ኣለኒ ኢሎም፡፡ 

 ‹‹ተመሓላለፍቲ ሕማማት ኣብ ...

ኣዲስ ኣበባ (ግዜኢ)፡-371 ሺሕን 971 ነበር ዕጡቓት እግሪ 
ንምትካል ጠመተ ተዋሂቡ ምስ መዳረረግቲ ኣካላት ይስራሕ ኣሎ 
ክብሉ ኮሚሽነር ኮሚሽን ብሄራዊ ተሃድሶ ኣምባሳደር ተሾመ ቶጋ 
ገሊፆም።

ኣምባሳደር ተሾመ ቶጋ ምስ ኮሚሽን ሕብረት ኣፍሪካ ብምዃን 
ኣብ ዝተዳለወ ዘተ ኣብ ዝገበርዎ መደረ ኢዮም ነዚ ተዛሪቦም።

ኣብቲ መድረኽ ዘተ፣ ኣምባሳደራት እተን ሓገዝ ዝገብራ ሃገራት፣ 
ፈተውቲ ኢትዮጵያን ላዕለዎት ኣመራርሓ ሃገራት፣ ሚኒስትር ዴኤታ 
ሚኒስትር ገንዘብ ሰመሪታ ሰዋስው፣ ተወከልቲ ውድብ ሕበራት 
መንግስታት፣ተፀዋዕቲ ዩኤንዲፒን ኢትዮጵያን ተሳቲፎም።

ርእሰ ምምሕዳር ግዚያዊ ምምሕዳር ክልል ትግራይ ጌታቸው 
ረዳ ብስልኪ ነቲ መድረኽ ኣብ ዝሃብዎ መብርሂ፣ ምምሕዳር እቲ 
ክልል ንተፈፃምነት ስምምዕነት ሰላም ፕሪቶሪያ ብፅንዓት ደው 
ከምዝበለ ገሊፆም

ብሄራዊ ተሃድሶ ኮሚሽን ኣብ ዘውፅኦ ፕሮግራምን ትልሚ 
ኣፈፃፅማን መሰረት እቲ ክልል ነቶም ዕጡቓት እግሪ ብምትካል ናብ 
ሕብረተሰብ ንክሕወሱን ሰለማዊ ህይወት ንክመርሑን ብቑርፀኝነት 
ከምዝሰርሑ ኣረጋጊፆም።

‹‹ነበር ዕጡቓት እግሪ ንምትካል ጠመተ ተዋሂቡ ይስራሕ ኣሎ››
- ኣምባሳደር ተሾመ ቶጋ

መሰረት ገብረዮሃንስ

ኣዲስ ኣበባ፡- ብስምምዕነት ፕሪቶርያ ህዝቢ ትግራይ 
ራህዋ ዝረኸበሉ፤ በሪ ሰላም ዝተኸፈተሉን ብዙሓት 
ስራሕቲ ዝተሰርሐሉ ስለዝኾነ ክጠናኸር ይግባእ ክብላ 
ሓላፊት ቤት ፅሕፈት ሊግ ደቂ ኣንስትዮ ጨንፈር 
ብልፅግና ትግራይ ወይዘሮ ኣበባ በርሀ ገሊፀን፡፡ 

 ወይዘሮ ኣበባ ምስ ጋዜጣ ወጋሕታ ኣብ ዝነበርን 
ፃንሒት ከምዝገለፀኦ ፤ ድሕሪ ስምምዕነት ፕሪቶሪያ 
እንታይ ተረኺቡ ንዝብል ጉዳይ እቲ ዓብይ ነገር በሪ 
ሰላም ምኽፋቱን በዚ ድማ ህዝቢ ትግራይ ራህዋን 
ቅሳነትን ክርክብ ክኢሉ 'ዩ ኢለን ፡፡ መንግስቲ ፌደራልን 
ግዝያዊ ምምሕዳር ትግራይን ብምትሕብባር ብዙሓት 
ዓወታት ተመዝጊቦም 'ዮም፤  ክስርሑ ዘለዎም 
ዘይተማልኡ   ስራሕቲ  ድማ ኣብ ከይዲ  ክማልኡ ተስፋ 
ከምዘሎ ኣብሪሀን፡፡ 

ስምምዕነት ሰላም ካብ ዘምፅኦም ኣየር መንገዲ 
ምኽፋቱን ፤ እዚ ድማ ንብዙሓት ተገልገልቲ እፎይታ 
ኣትሪፉ 'ዩ ዝበላ ወይዘሮ ኣበባ፤  ግልጋሎት ቴሌኮምን፣ 
መብራህቲ ፣ ባንኪን ካልኦት መሰረታዊ  ግልጋሎትን 
ብዝምልከት ዝተጎዱኡ ፅገና ብምግባር ግልጋሎት 

ብስምምዕነት ፕሪቶርያ ዝተሰርሑ 
ስራሕቲ ክጠናኸሩ ከምዝግባእ ተገሊፁ

ንክጅምር ተገይሩ 'ዩ ኢለን፡፡ 
ትካላት ጥዕና ‘ውን ግልጋሎት ይህባ ኣለዋ ፤ 

ኢንዱስትሪ ኣብ ምስራሕ ይርከባ፤  ግብርና ትኹረት 
ብምግባር ሓገዛት እናተገበረሉ 'ዩ፤ ካብዚ ብተወሳኺ 500 
ትራክተር ተገዚአን ጁቡቲ በፂሐን ኣብ ምእታው ይርከባን 
እዚ ድማ ውፅኢት ስምምዕት ሰላም 'ዩ ክብላ ገሊፀን።

ካብ ኹናት ዘትረፍናዮ ነገር የለን ካብ ሰላም ግን 
ብዙሕ ነገር ኸሲብና ዝበላ ወይዘሮ ኣበባ፤  ፀገማት 
እንትፍጠሩ ብዘተ ብምፍታሕ ንሓድሽ ወለዶ መርኣያ 
ክንኾን ይግባእ ኢለን፡፡  ብዙይ ኣግባብ ኣብ ሃገርና ኣብ 
ዝተፈላለዩ ከባቢታት ብዝግባእን ብዘይግባእ ብቀሊሉ 
ብዘተ ዝፍታሕ ጉዳያት ናብ ጎንፂ ምኻድ ከም ኣብ ዕብየት 
ዘላ ሃገር ዓብይ ፅዕንቶ ዘሕድር 'ዩ ፤  ንሰላም በሪ ዝኸፍት 
ዝኾነ ይኹን መገዲ ኣማራፂ ክኾን ይግባእ ፤ ካብዚ ወፂኡ 
ንሰላምን ልዕልነት ሓሳብን ድልዋት ክንኸውን ይግባእ 
ኢለን፡፡

ክሳብ ኸዚ ኣብ ዳግመ ሕውየት ትግራይ ዝተገበረ 
ምንቅስቃስ ምስ ዘሎ ፀገም እኹል ንከይኸውን ይኽእል 
ዝበላ ወይዘሮ ኣበባ፤  ገና ኣብ ቀፀልቲ ዝስርሑ ስራሕቲ 
ስለዘለዉ ብምትሕብባርን ዘተን ምስራሕ ይግባእ ክብላ 
ገሊፀን።

ኣዲስ ኣበባ(ኤፍ.ቢ.ሲ)፦ኢትዮጵያ መበል 37 ስሩዕ 
ጉባኤ መራሕቲ ሕብረት ኣፍሪካ ብምስንዳእ ብሄራዊ 
ረብሓኣ ንምኽባር ምስራሓን እቲ ጉባኤ ዕውት ምዃኑን 
ተገሊፁ። 

ኣብ ክሊ እቲ ዝተኻየደ ጉባኤ፥ ኣምባሳደር ብርቱኳን 
አያኖ ኣምባሳደር ምስጋኑ ኣረጋን መግለፂ ሂቦም። 

ኣምባሳደር ብርቱካን፥ ካብ 6 ክሳብ 10 ለካቲት 2016 
ዓ.ም ዝተኻየደ ጉባኤ ኣፈፀምቲ ስራሕን መራሕቲን ሕብረት 
ኣፍሪካ ብዕዉት ኩነታት ከምዝተሳለጠ ተዛሪበን። 

ቅድሚ እቲ ጉባኤ ብሄራዊ ኮሚቴ ብምውዳብ 
ክስራሕ ከምዝፀንሐ ብምግላፅ፥ ብሃገራዊ መንፈስ ብሓባር 
ከምዝተሰርሐን ገሊፀን። 

ብመሰረት እዚ 31 ሃገራት ብብርኪ መሪሕነት፣ 6 
ሃገራት ብብርኪ ምክትል መሪሕነት፣ 7 ብሚኒስትር ጉዳያት 
ወፃኢ ከምኡውን 2 ሃገራት ብተወከልቲ፣ 1 ብብርኪ 
ኤምባሲ ብሓፈሻ 49 ጉጅለ ልኡኽ ሃገራት ኣብቲ ጉባኤ 
ከምዝተሳተፉ ኣብሪሀን። 

ብተወሳኺ 14 ዓለም ለኸ ትካላትን ልዕሊ 500 
ሚዲያታት ወፃኢን ኣብቲ ጉባኤ ከምዝተሳተፉ ገሊፀን። 

ብኻሊእ መዳይ ኢትዮጵያ ሓዊሱ ቀዳማዊት 
እመቤታት 13 ሃገራት ኣብ መበል 28 ጉባኤ ቀዳማዊት 
እመቤታት ምክፋለን ተዛሪበን። 

ኣምባሳደር ምስጋኑ ብግደኦም፥ ኢትዮጵያ ጉባኤ 
መራሕቲ ሕብረት ኣፍሪካ ብምስንዳእ ብሄራዊ ረብሓኣ 
ንምኽባር ሰሪሓ ‘ያ  ኢሎም። 

ጉዳያት ሰላምን ፀጥታን ካብ ቀዋሚ ኮሚቴታት ክሳብ 
መራሕቲ ጉባኤ ጠመተ ብምሃብ ከምዝተዘተየሉ ገሊፆም። 

ኢትዮጵያ ኣብቲ ጉባኤ ስምምዕነት ሰላም ፕሪቶሪያ 
ከምዘገምገመት ብምግላ፣  ኣፈፃፅማ እቲ ስምምዕነት 
ብእወንታዊ ጎኑ ከምዝተገምገመ ኣብሪሆም። 

ቀዳማይ ሚኒስትር ኣቢይ ኣሕመድ(ዶ/ር) ኣፈፃፅማ 
ሕርሻ ሃገራት ኣፍሪካ ብላዕለዋይነት ዝከታተሉ ብምዃኖም፥ 
ኩነታት እተን ሃገራትን ኩነታት ዓውዲ ሕርሻ ኢትጵያን ነቲ 
ጉባኤ ከምዘቕረቡ ኣዘኻኺሮም። 

ኣብቲ ጉባኤ ፅርየት ትምህርቲ ኣፍሪካ ምሕላው 
ዝጠመተ መደረ ምቕራቦም ብምግላፅ፥ ኣፍሪካ ኣብ 
ኢንቨስትመንት ትምህርቲ ጠመተ ምግባር ከምዝግበኣ 
እቶም ቀዳማይ ሚኒስትር ሓሳቦም ምግላፆም ተዛሪቦም።

ኢትዮጵያ ጉባኤ መራሕቲ ሕብረት ኣፍሪካ ብምስንዳእ ብሄራዊ ረብሓኣ ንምኽባር ሰሪሓ ‘ያ

መሰረት ገብረዮሃንስ

ኣዲስ ኣበባ፡- ሃገራት ጎረባብቲ ኢትዮጵያ  ወደብ 
ብዝምልከት ካብ ታንዛንያ ልምዲ ክወስዳ ይግባእ  ክብሉ  ኣብ 
ታንዛንያ ኣምባሳደር ኢትዮጵያ ሽብሩ ማሞ ኣፍሊጦም:: 

ኣብ ታንዛንያ ኣምባሳደር ኢትዮጵያ ሽብሩ ማሞ ንትካል 
ፕረስ ኢትዮጵያ ከምዝገለፅዎ፤ ኣብ ቀረባ ኢትዮጵያ ኣብ 
ኹለመዳያዊ  ማሕበራዊ ፣ኢኮኖሚያዊን ፖለቲካውን ለውጢ 
ውሽጢ ትርከብ:: 

እናዓበየ ዝመፀ 120ሚልየን ህዝቢ ምሽካም ዘኽእል 
ኢኮኖሚ ንምፍጣር ቀፃልት ዘለዎም ስራሕቲ ምስራሕ የድሊ 
ዝበሉ ኣምባሳደር ሽብሩ፤ ነዚ ድማ ጉዳይ ወደብ ግድን 'ዩ:: 
ብሂብካ ምቕባል መትከል ወዳባት ምርካብ ኣፀጋሚ ክኾን 
ኣይግባእን ኢሎም:: 

ታንዛንያ ካብ ጎረባብታ ሓሊፋ ኣፍሪካ ንምጥቃም 
እትገብሮ ፃዕሪ ጎረባብቲ ሃገራት ኢትዮጵያ ከም ተሞክሮ 
ክወስድዎ ይግባእ:: ተሓባቢርካ ብምልማዕ ጎንፂ ብምትራፍ  
ልምዓት ዘፋጥን 'ዩ ዝበሉ ኣምባሳደር ሽብሩ ኣብ መንጎ 
ኢትዮጵያን ሶማሊላንድ ዝተገበረ ስምምዕነት ኣፍደገ ባሕሪ 
ንዞባዊ ሓድነት እንትባሃል ክድገፍ ይግባእ ኢሎም:: 

እቲ ስምምዕነት ዝቃዎሙ ሃገራት ካብ ታንዛንን ክማሃሩ 
ይግባእ፤ ታንዛንያ ሸውዓተ ወደባት ኣለዉዋ :: ንምብራቕ 

   ሃገራት ጎረባብቲ ኢትዮጵያ  ወደብ ብዝምልከት ካብ 

ታንዛንያ ልምዲ ክወስዱ ይግባእ 
ኣፍሪካ ማሕበረሰብ ሃገራት ምህርቲ ኣታውን ወፃእን ካብ 
ምምልላስን ግልጋሎት ካብ ምሃብ ወፃኢ  ንዛምብያ 20 ሄክታር 
ደረቕ ወደብ ሂባ 'ያ::  እዚ ንሓባር ዕብየት ወሳኒ ግደ እናተፃወተ 
'ዩ:: ብምዃኑ ካልኦት ሃገራት ካብ ታንዛንያ ክመሃሩ ኣለዎም 
ኢሎም:: 

ብዙሓት ሃገራት ካብ ርሑቕ መፂኦም ካብ ሶማሊላንድ 
በሪ ባሕሪ ብሊዝ  እንትካራዩ ምንም ኣይተብሃለን ዝበሉ እቶም 
ኣምባሳደር፤ ኢትዮጵያ እንትከራይ ንምንታይ ተጋኒኑ ዝብል 
ንባዕሉ ክፍተሸ ኣለዎ ኢሎም:: 

ወታደራትን ዜጋታትን ኢትዮጵያ ህይወቶም ንሶማሊያ 
ብምሃብ ሰላም ንክነብሩ ገይሮም 'ዮም ፤ ኢትዮጵያ ንሶማሊያ 
ዓብይ ውዕለታ ውዒላ 'ያ:: እዚ ኣብ ግምት ብምእታውን ዘለዋ 
ህዝቢ ብዝሓት ብምግንዛብ ታንዛንያ ንጎረቤታ ከም እትገብሮ 
ኹሉ ናይ ኢትዮጵያ ጎረቤት ሃገራት  ኣፍደገ ባሕሪ ክህብዋ 
ይግባእ ነይሩ ኢሎም::  

ከም እቶም ኣምባሳደር ገለፃ፤ ሶማሊላንድ ካብ መንገዲ 
ኣየር ኢትዮጵያ ተመጣጣኒ ኣክስዮን ክህልዋ 'ዩ:: ኣብ መንጎ 
ኽልቲአን ሃገራት ዝበፅሐ ስምምዕነት ዝተለመደን ካልኦት 
ሃገራት እናተጠቐምሉ ዘሎ ልምዲ 'ዩ ኢሎም:: ኢትዮጵያ 
ካብ ድኽነት ንከይትወፅእ ዝደልዩ ኣካላትን ሃገራትን ግድብ 
ህዳሴ እናተቃወሙ ነይሮም ፤ ኸዚ ድማ ኢትዮጵያ ወደብ 
ንከይትረክብ ዝግበር ምፍርራሕ ተቐባልነት ኣይህልዮን 

መቐለ (ግዜኢ)፡-ኣብ ክልል ትግራይ መፍረያይነቱ 
እናቐነሰ ዝመፀ ፍርያት መዓር ብፅሬትን በዝሕን ንምፍራይ 
ዝተዋደደ ምንቅስቓስ ከምዝተጀመረ ቢሮ ሕርሻን ሃፍቲ 
ተፈጥሮን እቲ ክልል ኣፍሊጡ።

ኣብቲ ቢሮ መራሒ ጉጅለ ልምዓት ንህቢ፣ሓሰኻ ሃርን 
ዓሳን ኣይተ ጎሹ ወልደኣብዝጊ ንግዜኢ ከምዝገለፅዎ፤ ኣብቲ 
ክልል ቅድሚ ሕዚ ልዑል ኣታዊ ዝርከበሉ ዝነበረ ፍርያት 
መዓር ብፅሬትን በዝሕን ብምፍራይ ኣብ ኢኮኖሚ እጃም 
ንክህልዎ ንልዕሊ 2 ሽሕ ዕስለ ንህቢ ስራሕ ምክንኻን 
እናተሳለጠ 'ዩ።

ኣብቲ ክልል እናቐነሰ ዝመፀ ዕስለ ንህብን ፍርያት 
መዓርን ብፅሬትን በዝሕን ንምፍራይ ምንቅስቓስ 

 ኣብ ክልል ትግራይ መዓር ብፅሬትን በዝሕን 

ንምፍራይ ዝተዋደደ ምንቅስቓስ እናተገበረ 'ዩ

መቐለ(ግዜኢ)፡- ኣብ ዝሓለፉ 6 ኣዋርሕ ካብ ቀረፅን 
ግብርን ካብ ወፃኢ ናብ ውሽጢ ሃገር ዝኣተዉ ናውቲ ልዕሊ 
863 ሚልዮን ብር ከምዝተኣከበ ኮሚሽን ጉምሩኽ ኢትዮጵያ 
ጨንፈር ትግራይ ኣፍሊጡ።

መካየዲ ስራሕ እቲ ጨንፈር ኣይተ ምሕረተኣብ 
ገብረመድህን ንግዜኢ ከምዝገለፅዎ፤ እቲ ኮሚሽን ነቲ 
ጨንፈር ብዝገበሮ ደገፍ ኣብቲ ክልል ዝተማልአ ግልጋሎት 
እናሀበ ይርከብ።

ኣብዚ ሕዚ እዋን ብወደብ ጅቡቲ ናብቲ ክልል 
ንዝኣትዉ ናውቲ ቀረፅን ግብርን ንክኽፈሎም ናይ ምግባር 
ስራሕ እናተሰርሐ ምዃኑ 'ውን ገሊፆም።

ኣብ ዝሓለፉ 6 ኣዋርሕ ናብቲ ክልል ዝኣተዉ ናውቲ 
ኢንቨስትመንትን ንግድን ሓዊሱ 1 ሽሕን 614 ኣቑሑት ዝሓዙ 
ኮንቴነራት ግልጋሎት ጉምሩኽ ከምዝተውሃቦም ኣረዲኦም።

ኣብ ዝሓለፉ 6 ኣዋርሕ ካብ ቀረፅን ግብርን ጉምሩኽ 589 
ሚልዮን ብር ንምእካብ ተተሊሙ ከምዝነበረ ብምግላፅ፤ 
ልዕሊ 863 ሚልዮን ብር ብምእካብ ካብቲ ትልሚ 46 
ሚኢታዊ ወሰኽ ከምዝተረኸበ ተዛሪቦም።

ሕጊ ጉምሩኽ ምኽባር ተወሳኺ ልኡኽቶ እቲ ኮሚሽን 
ምዃኑ ብምሕባር እቲ ጨንፈር ምስ ኣካላት ፀጥታ እቲ 
ግዝያዊ ምምሕዳር ብምትሕብባር እናሰርሐ ከምዝኾነ 
ኣብሪሆም።

ኣብ ክልል ትግራይ ኣብ ዝሓለፉ 
6 ኣዋርሕ ካብ ቀረፅን ግብርን 

ልዕሊ 863 ሚልዮን ብር ተኣኪቡ

ከምዝተጀመረ 'ውን ሓቢሮም።
ኣብቲ ዓውዲ ልዕሊ 100 ሽሕ ሓረስቶትን ሰብ ሃፍትን 

እናተሳተፉ ከምዝርከቡ ኣብቲ ክልል ካብ ዝተኻየደ ፈላማይ 
ዙር መፅናዕቲ ዳህሳስ ከምዝተረጋገፀ ገሊፆም።

ብውልቀን ብሓባርን ዝስርሑ ስራሕቲ ዕቀባ ሓመድን 
ማይን ንልምዓትን ምርባሕን ንህቢ ሙችዋት ኮይኖም 
ንክለምዑ ፈልስታት ብምትካል ብትኹረት እናተሰርሐ 'ዩ 
ኢሎም።

ኣብ ዞባ ምብራቕ ወረዳ ክልተ ኣውላዕሎ 5 መናእሰይ 
ብማሕበር ተወዲቦም 50 ዕስለታት ንህቢ እናተኸናከኑ 
ከምዝርከቡ ዝገለፀ ድማ መተሓባበሪ እቶም መናእሰይ 
መንእሰይ ኣይናለም ኣስገዶም እዩ።

ኣዲስ ኣበባ (ግዜኢ)፡- ኣካል ፕሮጀክት መኣዲ ንሃገር 
ዝኾነ ሎጅ ገርዓልታ ህንፀቱ ኣብ ውሽጢ ሓደ ዓመት 
ብምዝዛም ንኣገልግሎት ክፍቲ ከምዝግበር ሚኒስትር 
ምክልኻል ሃገር ኣብርሃም በላይ (ዶ/ር) ገሊፆም።

ሚኒስትር ምክልኻል ሃገር ኣብርሃም በላይ (ዶ/ር)፣ 
ዋና ዳይሬክተር ብሔራዊ መረዳእታን ድሕንነትን 
ኣምባሳደር ሬድዋን ሑሴን፣ ርእሰ ምምሕዳር ግዚያዊ 
ምምሕዳር ክልል ትግራይ ጌታቸው ረዳን ካልኦት 
ኣመራርሓ መንግስቲ ፌደራልን ክልልን ኩነታት ስራሕ 
ሎጅ ገርዓልታ ተዓዚቦም።

ድሕሪ እቲ ዑደት ሓበራዊ መድረኽ ዘተ ከምዝገበሩ 

ህንፀት ሎጅ ገርዓልታ ኣብ ውሽጢ ሓደ ዓመት  

ክዛዘም 'ዩ ተባሂሉ

ኣብርሃም በላይ (ዶ/ር) ኣብ ማሕበራዊ ሚዲየኦም 
ገሊፆም።

እቲ ፕሮጀክት ምስቲ ከባቢ ዝተጠዓዓመ ኢኮ-
ሎጅ ከምዝኾነ ብምሕባር፣ ተፈጥሮኣዊ ፀጋ ኣብዘለዎ 
ሰንሰለታዊ እምባታት ከምዝህነፅ ገሊፆም።

እቲ ስራሕ እንትዛዘም ተሓረይቲ ካብ ዝኾኑ 
ከበቢታት ሓደ ክኸውን 'ዩ ኢሎም።

ኣብ ከይዲ ህንፀቱ. ጥቡቕ ኣፈፃፅማ፣ ክትትልን 
ደገፍን ከምዝግበረሉ ገሊፆም።ኣብ ውሽጢ ሓደ ዓመት 
ተዛዚሙ ንኣገልግሎት ክፍቲ ከምዝኸውን እውን 
ሓቢሮም።

ኣምባሳደር ብርቱኳን አያኖኣምባሳደር ምስጋኑ ኣረጋ

ኣምባሳደር ሽብሩ ማሞ



መሰረት ገብረዮሃንስ

ዝኾነ ፀረ ስፖርት ዝኾነ ናይ ስፖርት ኣበረታታዒ 
ቅመማት ተጠቐሚነት (ዶፒንግ)  ኣብ ኢትዮጵያ 
ቅድሚ ኸዚ ዝነበረን ኸዚ ብፍጥነት እናተስፋሕፈሐን 
ተፈለጥቲ ኣትሌታት ‘ውን እናጎደአ ይርከብ፡፡  እዚ 
ስዒቡ  ፌዴሬሽን ኣትሌቲክስ ኢትዮጵያ እዚ ጉዳይ ካብ 
ዓቅሙ ንላዕሊ ከምዝኾነን ንስፖርት ብላዕሊ እናመርሐ 
ዘሎ ትካል ሓገዝ ንክገበረሎ ምሕታቱ ስዒቡ ናይ ጎስጓስ 
መድረኽ ክዳሎ ‘ዩ፡፡ 

ሚኒስተር ባህልን ስፖርትን ፌዴሪኢ ፣ ባዓል 
ስልጣን ፀረ ኣበራታታዒ ቅመማት ኢትዮጵያ ከምኡ 
‘ውን ፌዴሬሽን ኣትሌቲክስ ኢትዮጵያ ብሓባር ዝዳሎ 
እዚ ሃገር ለኸ ናይ ምኽክርን ጎስጓስን መድረኽ እቲ ጉዳይ 
ዝምልከቶም መዳርግቲ ኣካላት ተኻፈልቲ ከምዝኾኑ 
ተፈሊጡ ‘ዩ፡፡ 

ኣብ ዝተፈላለየ ዓለማት ኣብ ዝካየዱ ኣትሌቲክስ 
ውድድራት ኢትዮጵያውያን ኣትሌታት ብዓወት 
ብምዝዛም ፅቡቕ ሽምን ዝናን ከምዘለዎም ዝፍለጥ 
‘ዩ፡፡ እዚ ኾይኑ ‘ውን ካብ መበረታትዒ ቅመማታት 
ተጠቃምነት ተደሓሒዙ ኣብ ዝግበሩ ምርመራት ኣብዚ 
ጉዳይ ውሽጢ ዝርከቡ ኣትሌታት ቁፅሪ ካብ ግዜ ናብ 
ግዜ እናወሰኸ ‘ዩ፡፡ እዚ  ድማ  ብባዓል ስልጣን ፀረ 
መበረታትዒ መድሓኒትን በቲ ፌደሬሽንን ዓቕሚ ጥራሕ 
ዘይዕገት ብምዃኑ ጣልቃ ኣታውነት መንግስቲ ኣድላይ 
ኾይኑ ተረኺቡ ‘ዩ፡፡ ብምዃኑ እቲ ጉዳይ ብዝምልከት 

መሰረት ገብረዮሃንስ

ደጃት ኣብርሃ ኣርኣያ ኣብ መቐለ ኩጀት መሪፆም 
ቤተ መንግስቲ ሃኒፆም:: እንዳ ደጃት ኣብርሃ ይበሃል:፡ 
ዘመናውያን ድማ ኣብርሃ ካስትል ኢሎም ይፅውዕዎ:: 
ኣብርሃ ካስትል ሓደ ካብቶም ኣድባር መቐለ ተባሂሉ 
ዝፅዋዕ ጉልላት እቲ ሓደ ‘ዩ:: ኣብ 19/20 ክፍለ ዘመን 
ድሕሪ 10 ዓመት ሕልፈት ንጉሰ ነገስት ሃፀይ ዮሃንስ 
ዝነበረ ፖለቲካዊ ምዕባለ ትግራይ ዘንፀባርቕን መሪሕነት 
ደጃት ኣብርሃ ዝነግር ታሪኻዊ ሓድጊ ‘ዩ:: እንዳ ደጃት 
ኣብርሃ፣ ኣብ ብርኽ ዝበለ ስፍራ ዝተደኮነ ምስ ቤተ 
መንግስቲ ሃፀይ ዮሃንስ ድማ ዝመዓዶ ህንፃ ‘ዩ። መቐለ 
ብኣጉዶን ሰቐላን ኣብ ዝማዕረገትሉ እዋን ናብ ኩሉ 
ኣንፈት ንምቁማት ዝምቹ ቦታ ዝወነነ ህንፃ ንምንባሩ 
ሰነዳት ታሪኽ ይምስክሩ:: እንዳ ደጃት ኣብርሃ ዝተፈላለዩ 
ተኽልታት  ዝለበሰ ጥዑም ንፋስ ዝነፍሰሉ ከባቢ ‘ውን 
‘ዩ::

ንንውሕ ዝበሉ ዓመታት ዓንዩን ተረሲዑን ድሕር 
ምፅናሕ ብ1952 ዓ.ም ብዘበን ራእሲ መንገሻ ስዩም ከም 
ብሓድሽ ተመዓራርዩ ሆቴል ኮይኑ ግልጋሎት ክህብ ፀኒሑ 
‘ዩ:: ደርግ ምስ መፀ ድማ ብመንግስቲ ተወሪሱ ኣብ ትሕቲ 
ደርግ ዝውንኖም ትካላት ከም ሆቴል ኾይኑ ቀፂሉ። 
መንግስታት ብዝተቐየሩ ቁፅሪ ስም ደኣ ኣይቀየር ‘ምበር 
ግልጋሎቱ ግን እናተቐያየረ ‘ዩ ቀፂሉ:: ደሓር ድማ ኣብ 
ዘበነ ኢህወዴግ ብ2007 ኣብ ዝተሓገገ ሓድግታት ብመን 
ከመይ ይመሓደሩ ኣብ ዝውስን ኣዋጅ ቤተ መንግስቲ 
ሃፀይ ዮሃንስ ብፈደራል መንግስቲ፣ ኣብርሃ ካስትል ድማ 
ብክልላዊ መንግስቲ ክመሓደሩ ተወሲኑ::

እንዳ ደጃት ኣብርሃ (ካስትል) ናይቲ ሽዑ ዝነበረ ስነ 
ህንፃ፣ ኣሰፋፍራ ህዝቢ፣ ሽዑ ዝነበረ ታሪኻዊን ፖለቲካዊን 
ምዕባለ ዘንፀባርቕ ህንፃ ‘ዩ:: ህዝቢ ነቲ ቤተ መንግስቲ 
ክሃንፅ እንከሎ ሕምባሻ ይኽፈል ምንባሩ ይንገር:: 
እዚ ታሪኻዊ ዝኾነ ስፍራ ኣብርሃ ካስትል ክሳብ ሎሚ 
ኣይለመዐን ጥራሕ እንተይኮነስ ዳርጋ ተረሲዑ ዝነበረ 
ቦታ ‘ዩ:: ባዕሉ እቲ ህንፃ ከምዘለዎ ጠጠው ኢሉ ዝተረፈ 

  ወጋሕታ  14  ለካቲት  2016   ዓ.ም       8

መኣዲ ጥበብ

ስፖርት

ብቤት ሕትመት ብርሃንን ሰላምን ተሓቲሙ

  ጎስጓስ  ሃገር ለኸ ፀረ -መበረታትዒ ቅመማት ስፖርት 

ጥራሕ እንተይኮነስ እንዳ ደጃት ኣብርሃ ዝውንኖ ኣዝዩ 
ሰፊሕ መሬት ለሚዑ ቁጠባዊ እቶት ክርከቦ እናተገበአ 
ባኺኑ ይረአ። ኣብ ትግራይ ዝርከቡ ሓድግታት ክዕቀቡን 
ዝተጎድኡ ድማ ብእዋኑ ክፅገኑን ሓላፍነት ወሲዱ ዝሰርሕ 
መንግስታዊን ዝምልከቶም ትካላትን  ዕዮ ገዛ ‘ዩ:: 

እቲ ቦታ ባኺኑ ረብሓ ከይሃበ ፀኒሑ ጥራሕ 
እንተይኮነስ፣ ነቲ ሓድጊ ዘይምጥን መአከቢ ጓሓፍ ዝኾነ 
‘ውን ‘ዩ:: እናተወሓጠ እናተበላሸወ፣ ትርጉሙ እናሰኣነ 
መፂኡ ‘ዩ:: ኣብ ከምዚ ዝበለ ሓድጊ ዝርከበሉ ከባቢ 
ክስርሑ ዝግበኦም ትካላት ንግዲ፣ ምስቲ ሓድጊ ዝዛመዱ፣ 

ተመሊሱ ነቲ ሓድጊ ዘጉልሕ፣ ክብርታት ትግራይ ከርእይ 
ዝኽእል’ዩ ክኸውን ነይሩዎ :: ኣብርሃ ካስትል ኣይለመዐን 
ጥራሕ እንተይኮነስ ብስሩ ‘ውን ኣብ ሓደጋ ወዲቑ ዝርከብ 
ሓድጊ ከምዝኾነ ይግለፅ::

እቲ ሓድጊ ልዑል ጠመተ ዘድልዮ ‘ዩ:: ነዚ ሓድጊ 
ዓቂብካ ምቕፃል ኣብ ሕቶ ዝኣቱ ኣይኮነን:: ኣብ ቀፅሪ ኣብርሃ 
ካስትል ዘመናዊ በዓል 5 ኮኾብ ሆቴል ክህነፅ ተባሂሉ 
ብመንግስቲ ትግራይ ከምዝተወሰነ ይዝከር:: መንግስቲ 
ካብ ዝሃንፆ ድማ ንውልቀ ሰብ ሃብቲ እንተተዋሂቡ ዝያዳ 
ውፅኢታዊ ክኸውን ከምዝኽእል ተኣሚንሉ ሰለስተ 

ብባዓል ሞያታት ላዕለዎት ትምህርቲ መፅናዕታዊ ሰነድ 
ዝተዳለወ እንትኾን ፤ ድሕሪ ቕሩብ መዓልትታት ዝካየድ 
ናይ ጎስጓስን ምኽክርን መድረኽ ፍታሕ ክኾኑ ዝኽእሉ 
ናይ መወዳእታ ውሳነታት ብምሕላፍ ንተግባራውነቱ 
ናብ ስራሕ ከምዝእቶ ተገሊፁ ‘ዩ፡፡ 

ኢትዮጵያ ፅቡቕ ገፅታ ካብ ዝሃነፀቶ ዘፈራት እቲ 
ሓዳ ዝኾነ ኣትሌቲክስ ብራሃፅን ብፃዕሮምን ውፂኢታዊ  
ዝኾኑ ኣትሌታት ታሪኽ ዘፀልም ከምዚ ዓይነት ፀገም 
እናተስፋሕፈሐ ከምዝመፀ ከም ሃገር ዘተሓሳብ ጉዳይ 
ኾይኑ ተረኺቡ ‘ዩ፡፡ 

ኣበረታታዒ መድሓኒት ብዝምልከት ኢትዮጵያ 
ቕድሚ ኸዚ ተግባራዊ ዝገበረቶ ጠንካራ ስራሕቲ 
ንኻልኦት ሃገራት መርኣያ ብምዃን ተሞክራኣ እናካፈለት 
ፀኒሓ ‘ያ፡፡ ኾይኑ ግና ኣተሓሳሳቢ ዝኾነ ናይ ዶፒንግ 
ተጠቃሚነት ጉዳይ ኣብ ኢትዮጵያ እናወሰኸ ከምዝኾነ 
ብተደጋጋሚ ተላዒሉ ‘ዩ፡፡ 

እዚ ስዒቡ ናይ ሃገራዊ ስፖርት ብላዕለዋይ ዝመራሕ 
ሚኒስትር ባህልን ስፖርትን ፌዴሪኢ ልምዓት ስፖርት 
ስራሕ ፈፃሚ ኣይተ ተስፋየ በቀለ ከምዝበልዎ  እዚ 
ተግባር ንዝቆፃፀሮ ኣካል ሓገዝ ምሃብን ክትትል ምግባር 
ከምዝኾነ ገሊፆም ‘ዮም፡፡ ከም ኣፍሪካ ጠንካራ ስራሕ 
እንተተሰርሐ ‘ውን እዚ ጉዳይ ብዙሕ መልክዕ ዘለዎ 
ብምዃኑ ክስፋሕፋሕ ክኢሉ ‘ዩ፡፡ ጎኒ ንኒ ኣካል ሕጊ 
ሓገዝ ዉሑድ ብምዃኑ ፣ ኣካላት ፍትሒ ኣብቲ ጉዳይ 
እንታይ ዝኣክል ግንዛበ ኣለዎም ከምኡ ‘ውን ናይቲ ገብን 
ሕጊ ብምንታይ መልክዑ ይፈፀም ዝብል ‘ውን ኣብቲ 

መድረኸ ዘተ ትኹረት ዝረክብ ጉዳይ ‘ዩ ኢሎም፡፡ 
ኣብ ቀፃሊ ስራሕቲ ግንዛበ መጨበጢ ብስፍሓት 

ተጠናኺሩ ንክቕፅልን እቲ ፀገም እንትፍጠር ድማ 
ዘየዳግም ስጉምቲ  ምውሳድ ከምዝግባእ ተኣሚንሉ 
‘ዩ፡፡ ኾይኑ ግና ካብ ሰገናት ጀሚሩ ብዛዕባ ስፖርት 
ኣበረታታዒ ቅመማት ግንዛበ ንክህልዎም  ንምግባር 

ትምህርቲ ሚኒስትር ኣብ ስርዓተ ትምህርቲ ኣካቲቱ 
ጠንካራ ፍልጠት ንህልዎም ኣብ ምግባር ዓብይ ግደ 
ዘለዎ ስለዝኾነ ትኹረት ክዋሃቦ ይግባእ፡፡ መራኻቢ 
ሓፋሽ ነዚ ጉዳይ ትኹረት ሂቦም ንህዝቢ ግንዛቤ 
ንምጭባጥ ንክፅዕሩ እቶም ስራሕ ፈፃሚ መልእኽቲ 
ኣሕሊፎም ‘ዮም፡፡ 

 

ግዜ ጨረታ ወፂኡ ሰዓራይ ተነፂሩ ምንባሩ ይፍለጥ:: 
ኮይኑ ግና ብሰንኪ ለበዳ ኮቪድ19ን ብድሕሪኡ ዝተረኣየ 
ኲናት እቲ ውጥን ከይተጀመረ ፀኒሑ ‘ዩ:: እቲ ኣብ ቀፅሪ 
እንዳ ደጃት ኣብርሃ ክስራሕ ዝተወሰነ ዘመናዊ ሆቴል 
ምስቲ ሓድጊ ከመይ ‘ዩ ክዛመድ? እቲ ህንፃ ክፈርስ’ዩ 
ማለት ድዩ? ዝብሉ ስግኣት ዝፈጠሮም ሕቶታት ይለዓሉ 
ምንባሮም ይዝከር፡፡ እዚ ድማ ሓድግታት ኣብ ምዕቃብ 
ዓብይ ሓላፍነትን ጥንቃቐን  ከምዝደልን መርኣያ ‘ዩ፡፡ 
ሓድግታት ናይ ሓደ ኣካል ጥራሕ እንተይኾኑስ ታሪኽን 
ምንነትን ህዝቢ ገለፅቲ ብምዃኖም ክዕቀቡ ይግባእ፡፡ 

እንዳ ደጃት ኣብርሃ (ኣብርሃ ካስትል)

